
DAGSKRÁ AÐALFUNDAR 2008 
Haldinn að Laugum í Sælingsdal,  18. september 2008 

10:00 Fundarsetning: Sigríður Finsen formaður SSV 

 Kosning fundarstjóra, fundarritara og starfsnefnda  

 (Kjörbréfanefnd, kjörnefnd, fjárhagsnefnd, samgöngunefnd og 

  sveitarstjórnar- og byggðanefnd.) 

 Skýrsla stjórnar og starfsemi SSV starfsárið 2008-2009  

  Sigríður Finsen, formaðu SSV. 

 Reikningar og fjárhagsáætlun SSV 2008 og 2009.   

 Hrefna B. Jónsdóttir 

 Umræður og fyrirspurnir 

11:15 Ávarp samgönguráðherra 

 Kristján Möller samgönguráðherra og ráðherra sveitarstjórnarmála. 

 Umræður og fyrirspurnir    

11:30 Ávarp Sambands íslenskra sveitarfélaga 

Karl Björnsson framkvæmdastjóri. 

11:40 Ávörp gesta. 

12:00 Hádegisverðarhlé. 

12:45 Nefndir koma saman 

13:15 Framtíð byggða- og atvinnumála á Vesturlandi. 

 Pétur Reimarsson, Samtökum atvinnulífsins.  

 Vífill Karlsson, hagfræðingur, SSV – þróun og ráðgjöf. 

 Ágúst Einarsson, fyrrv. alþingismaður og  

núverandi rektor Háskólans á Bifröst.  

 Pallborðsumræður. 

14:30 Rammaáætlun um nýtingu vatnsafls og jarðvarma. 

Kynning: Svanfríður Jónasdóttir, formaður verkefnisstjórnar. 

 Fyrirspurnir 

15:00 Kaffihlé. 

15:30 Nefndarstörfum framhaldið og nefndirnar skila ályktunum. 

16:30 Afgreiðsla ályktana. 

17:00 Fundarslit. 

17:10 Móttaka í boði Dalabyggðar. 

AÐALFUNDUR SSV 2008 

Fimmtudaginn 18. september 2008, kl. 10.00 hófst að Laugum í Sælingsdal, Dalabyggð, 
aðalfundur Samtaka sveitarfélaga á Vesturlandi. Eftirtaldir aðilar sátu fundinn: 

Þátttakendur  

 
Stjórn SSV Sigríður Finsen, formaður 
 Jenný Lind Egilsdóttir 
 Ása Helgadóttir 
 Haraldur Helgason 
 Hrönn Ríkharðsdóttir 
 Kristjana Hermannsdóttir 
 Páll Brynjarsson 
 

Eftirtaldir fulltrúar sátu fundinn: 

Akraneskaupstaður  Rún Halldórsdóttir  
 Haraldur Helgason 
 Eydís Aðalbjörnsdóttir 
 Karen Jónsdóttir 
 Hrönn Ríkharðsdóttir 
  
Hvalfjarðarsveit  Ása Helgadóttir 
 Hlynur M. Sigurbjörnsson 
  
Skorradalshreppur  Davíð Pétursson 

 
Borgarbyggð  Björn Bjarki Þorsteinsson 
 Páll Brynjarsson 
 Finnbogi Rögnvaldsson  
 Jenný Lind Egilsdóttir 
 Sveinbjörn Eyjólfsson 
 
Snæfellsbær Ásbjörn Óttarsson. 
 Kristjana Hermannsdóttir 
 Kristinn Jónasson 
 Kristján Þórðarson 
 
Grundarfjarðarbær Sigríður Finsen 
 Gísli Ólafsson 

 Guðmundur Ingi Gunnlaugsson 
  

Stykkishólmsbær Ólafur Guðmundsson 
 Elísabet Lára Björgvinsdóttir 
 Davíð Sveinsson  

Dalabyggð Þorgrímur Einar Guðbjartsson 
 Helga Ágústsdóttir 

 Þórður Ingólfsson 

    

Eftirtaldir gestir komu á fundinn: 
 

Ágúst Einarsson  Háskólinn á Bifröst 

Árni Ragnarsson  Byggðastofnun 

Árni Þór Sigurðsson Alþingismaður 

Erla Friðriksdóttir, Bæjarstjóri í Stykkishólmi 

Einar K. Guðfinnsson Ráðherra 

Elías Árni Jónsson SSV 

Elín Líndal  Rammaáætlun 

Gísli Einarsson  RUV Borgarbyggð 

Gísli S. Einarsson  Bæjarstjóri á Akranesi 

Grímur Atlason  Sveitarstjóri Dalabyggð 

Halla Steinólfsdóttir Dalabyggð 

Hermann Sæmundsson Samgönguráðuneyti 

Hlédís Sveinsdóttir Alþingi 

Hrefna Bryndís Jónsdóttir  SSV 

Jón Bjarnason  Alþingismaður 

Karl Björnsson  Samband íslenskra sveitarfélaga 

Ólafur Sveinsson  Forstöðumaður Atvinnuráðgjafar 

Pétur Reimarsson Samtök atvinnulífsins 

Laufey Jóhannsdóttir Hvalfjarðarsveit 

Margrét Björk Björnsdóttir SSV 

Sigrún Ósk Kristjánsdóttir Skessuhorn 

Svanfríður Jónasdóttir Rammaáætlun 

Stefanía Traustadóttir Samgönguráðuneyti 

Vífill Karlsson SSV 

Tillaga að starfsmönnum aðalfundar í nefndum 18.09.2008 

 

Fundarstjórar: Þórður Ingólfsson 

 Halla Steinólfsdóttir  

 

Fundaritarar: Elías Árni Jónsson 

 Margrét Björk Björnsdóttir 

 

Kjörbréfanefnd: Hrönn Ríkharðsdóttir 

 Ólafur Guðmundsson 

 Jenný Lind Egilsdóttir 

  

Kjörnefnd:  Kristinn Jónasson 

 Eydís Aðalbjörnsdóttir 

 Finnbogi Rögnvaldsson 

  

Fjárhagsnefnd: Páll Brynjarsson 

 Erla Friðriksdóttir 

 Gísli S. Einarsson 

  

Samgöngunefnd:  Davíð Pétursson 

 Ása Helgadóttir 

 Ásbjörn Óttarsson 

 Haraldur Helgason 

  

Sveitarstjórnar- og  Sveinbjörn Eyjólfsson 

byggðanefnd: Helga Ágústsdóttir 

 Kristjana Hermannsdóttir 

 Laufey Jóhannsdóttir 

  

Þeir fundarmenn sem ekki eru hér upp taldir er frjálst að starfa í þeim nefndum sem þeir 
vilja.   

FUNDARGERÐ AÐALFUNDAR SAMTAKA SVEITARFÉLAGA Á 

VESTURLANDI 

Fundarsetning 

Sigríður Finsen formaður SSV setti aðalfund SSV 2008 að Laugum. Hún bauð fundargesti velkomna og 

bar fundinum kveðju frá Sturlu Böðvarssyni og Magnúsi Stefánssyni, þingmönnum kjördæmisins, en 

þeir eru báðir erlendis í embættiserindum. Sigríður bar svo fram tillögu um að Halla Steinólfsdóttir og 

Þórður Ingólfsson tækju að sér fundarstjórn og var það samþykkt.  

Fundarstjórar tóku þá til starfa og Þórður þakkaði traustið sem þeim var sýnt. Hann lagði svo til við 

fundinn að Elías Árni Jónsson og Margrét Björk Björnsdóttir rituðu fundargerð og var það samþykkt. 

Fundarstjórar lögðu síðan fram tillögur að tilnefningu manna í nefndarstörf og voru þær tillögur 

samþykktar (sjá bls. 6). 

Þá var komið að skýrslu stjórnar og bauð fundarstjóri Sigríði Finsen formanni SSV að stíga í pontu. 

  

SKÝRSLA STJÓRNAR 
 

Sigríður Finsen formaður stjórnar SSV fór yfir starfsemi SSV á árinu. 

Skýrsla stjórnar SSV fyrir starfsárið 2007-2008 

Starfsemi Samtaka sveitarfélaga á Vesturlandi hefur verið hefðbundin á liðnu starfsári. Fjölbreytni 

hefur aukist með tilkomu Vaxtarsamnings Vesturlands og Menningarráðs Vesturlands sem hafa 

aðstöðu á skrifstofu SSV í Borgarnesi. Hér verður gerð grein fyrir starfi stjórnar og skrifstofu SSV 

ásamt tengdum stofnunum síðastliðið ár.  

Stjórn SSV á liðnu starfsári skipuðu Ása Helgadóttir, Haraldur Helgason, Hrönn Ríkharðsdóttir, Jenný 

Lind Egilsdóttir, Kristjana Hermannsdóttir, Páll S. Brynjarsson og Sigríður Finsen.  

Á aðalfundi Samtakanna fyrir tveimur árum var samþykkt að stjórn yrði kjörin til tveggja ára í senn. Á 

þeim fundi var hins vegar kjörið eftir eldri lögum til eins árs og það var gert samkvæmt sérstöku 

bráðabirgðaákvæði aftur í fyrra til þess að kosningar til sveitarstjórn og stjórnarkjörs til SSV beri upp á 

sama ár þ.e. næst árið 2010. Á þessum aðalfundi verður því stjórn kosin til tveggja ára í fyrsta sinn. 

Þegar síðast var rætt um breytingar á lögum samtakanna var ekki gerð tillaga um breytingar á 

fulltrúafjölda sveitarfélaganna en lagt til að aðalfundur myndi ræða þau mál betur. Á undanförnum 

árum hafa orðið miklar breytingar á umgjörð sveitarstjórnarstigsins samfara fækkun sveitarfélaga og 

eðlilegt að þessi mál séu til skoðunar. 

Stjórn SSV hélt 7 fundi á starfsárinu og stjórnarmenn áttu einnig í tölvusamskiptum sín á milli um 

ýmis mál eftir þörfum. SSV efndi til og tók þátt í ýmsum fundum á liðnu starfsári. Formaður og 

framkvæmdastjóri sóttu fund formanna og framkvæmdastjóra landshlutasamtaka á Austurlandi í 

sumar og sátu einnig fund með stjórn Sambands íslenskra sveitarfélaga. Fulltrúar SSV áttu einnig fund 

í nóv. sl. með Kristjáni Möller samgönguráðherra og kynntu honum áherslu landshlutans í 

samgöngumálum. Haustið 2007 var haldinn sameiginlegur fundur fulltrúa sveitarstjórnar á 

Vesturlandi með þingmönnum kjördæmisins. Næsti fundur þessara aðila hefur þegar verið ákveðinn 

21. október í Ólafsvík.  

Helstu mál á starfsárinu 

Búsetuskilyrði á Vesturlandi 

Vífill Karlsson hagfræðingur hjá SSV hafði umsjón með gerð könnunar um búsetuskilyrði á Vesturlandi 

og mun gera grein fyrir henni hér síðar á dagskrá aðalfundarins. Meðal helstu niðurstaða er að 

Vestlendingar eru almennt töluvert ánægðari með búsetuskilyrði í sinni heimabyggð en í 

sambærilegri könnun sem gerð var fyrir þremur árum. Fram kemur að mikil ánægja er með friðsæld, 

nálægð við fjölbreytta náttúru, almennt öryggi, gott mannlíf, og greiða umferð. Og þau búsetuskilyrði 

sem Vestlendingar töldu að þyrftu að lagast voru launatekjur, framfærslukostnaður, atvinnutækifæri 

(úrval), tækifæri til afþreyingar og almenningssamgöngur. 

 

Frumkvöðull Vesturlands 

Í tengslum við útnefningu Frumkvöðuls Vesturlands efndi SSV í annað skiptið til Frumkvöðladags, þar 

sem að hlýða mátti á vestlenska frumkvöðla lýsa starfi sínu.  Þessir dagar hafa heppnast mjög vel, ekki 

síst fyrir þær sakir að tækifæri hefur gefist til að vekja athygli á mjög eftirtektarverðu starfi 

frumkvöðla á Vesturlandi.  Að þessu sinni var Sjávarrannsóknarsetrið Vör valinn Frumkvöðull 

Vesturlands 2007 fyrir öflugt rannsóknarstarf á lífríki Breiðafjarðar og tók Erla Björk Örnólfsdóttir við 

viðurkenningunni. Sjávarrannsóknarsetrið Vör er sjálfseignarstofnun og hefur það að megin markmiði 

að rannsaka lífríki Breiðafjarðar og auka þekkingu okkar á vistkerfinu og nýtingarmöguleika auðlinda 

svæðisins.   

  

Opnir dagar í Brussel - Vesturland í Evrópu 

Fulltrúar SSV fóru á opna daga sveitarstjórnarstigsins í Brussel á síðastliðnu ári og notuðu m.a. 

tækifærið til að fræðast sérstaklega um starfsemi skrifstofa landshlutasamtaka í Brussel og 

hagsmunagæslu þeirra. Reinhard Reynisson, þá mastersnemandi við Háskólann á Bifröst, hefur unnið 

að skýrslu um það hvernig Vesturland geti best nýtt sér tækifærin sem gefast á grundvelli 

Evrópusamvinnunnar og liggur þessi skýrsla frammi og verður kynnt fyrir sveitarstjórnarmönnum á 

fundum nú í haust.   

Á næstu opnu dögum í október nk. mun SSV, Fjórðungssamband Vestfjarða og Samtök sveitarfélaga á 

Norðurlandi Vestra verða í samstarfi um framlag á þessum helsta viðburði sveitarstjórnarmanna í 

Evrópu. Kynning verður á landshlutunum fyrir öðru sveitarstjórnarfólki í Evrópu og fjárfestum sem 

hafa áhuga á fjárfestingum utan síns heimalands 

Ferð sveitarstjórnarmanna til Skotlands 

Tæplega 20 sveitarstjórnarmenn af Vesturlandi lögðu leið sína til Skotlands í maí til að kynnast þar 

aðgerðum yfirvalda í byggðaþróun. Nutum við leiðsagnar Calum Davidssons hjá Highlands and Islands 

Enterprise sem kom til okkar síðastliðið haust. Hópurinn fór víða og kynnti sér starfsemi 

frumkvöðlasetra, menntastofnana og fyrirtækja. Sérstaklega var tekið til þess að þeir aðilar sem koma 

að byggðamálum í Skotlandi ráða yfir umtalsverðum fjármunum og geta sett sér langtímamarkmið 

Ráðstefna í Snæfellsbæ 

SSV stóð fyrir ráðstefnu í Snæfellsbæ um atvinnumál undir yfirskriftinni „Er líf án þorsksins?“ og fékk 

áhugaverða fyrirlesara til að ræða möguleika og horfur í atvinnumálum. Ráðstefna var vel sótt og 

þóttu fyrirlestrar áhugaverðir.  

Starfsemi atvinnuráðgjafar  

Starfsemi Atvinnuráðgjafar var með nokkuð hefðbundnum hætti. Verkefni sem tengjast Vaxtar-

samningi Vesturlands voru hluti af verkefnum Atvinnuráðgjafar, jafnframt var haldið áfram með 

verkefnið „Vesturland í Evrópu” og liggur skýrsla þar um hér fyrir fundinum.  

Atvinnuráðgjöfin kom að stofnun Samráðsvettvangs Atvinnulífsins. Frumkvöðull Vesturlands var 

útnefndur í þriðja sinn og í ár var það Rannsóknarsetrið Vör í Snæfellsbæ sem var útnefnt eins og 

áður hefur komið fram. Forráðamenn SSV hafa skynjað að þeim sem eru tilnefndir og síðan útnefndir 

finnst þetta vera mikill heiður og góð aðsókn er að frumkvöðladögum sem haldnir hafa verið og þetta 

eru skemmtilegir viðburðir og um leið leggur SSV smá lóð á vogarskálar til að hvetja til aukinnar 

nýsköpunar, en þar liggja sóknarfærin. Verið er að undirbúa verkefni á vegum Atvinnuráðgjafar og 

Vaxtarsamnings sem stuðla á að aukinni nýsköpun og örva frumkvöðla. 

Atvinnuráðgjöf Vesturlands hefur komið að fjölmörgum málum vegna kvótasamdráttar og fyrirséð er 

að svo verður áfram.  

Með þeim breytingum sem orðið hafa á efnahagsumhverfinu, hærra vaxtastigi, minna framboði af 

lánsfjármagni og minni umsvifum á mörgum sviðum hefur Atvinnuráðgjöf Vesturlands þegar orðið 

vör við erfiðleika í rekstri fyrirtækja og þegar hafa orðið breytingar á fyrirtækjum hér á Vesturlandi og 

fyrirséð að þær verði miklar á næstu mánuðum. Atvinnuráðgjöfin hefur fundið fyrir þessu í sínum 

verkefnum, aukin eftirspurn er eftir þjónustu hennar frá fyrirtækjum vegna erfiðleika. 

Mikilvægt er að stjórnvöld styðji við rannsóknarsetrin og safnastarfsemi, þetta hefur átt mestan þátt í 

að byggja upp þekkingarstörf á liðnum misserum og mikilvægi þessa þátta er meiri fyrir byggðirnar en 

flestir gera sér grein fyrir. 

 Framtíðarsýn í samgöngumálum 

Á fundi stjórnar SSV í síðasta mánuði var samþykkt tillaga um að móta framtíðarsýn í 

Samgöngumálum á Vesturlandi og huga sérstaklega að þeim leiðum þar sem hægt er að stytta leiðir, 

þ.e. vegtenging um Grunnafjörð, styttingu leiðar út á Snæfellsnes, um Skógarströnd og um 

Lundareykjadal/ Uxahryggi til Suðurlands.   

Samgöngunefnd SSV  

Samgöngunefnd SSV hefur haldið þrjá fundi og einnig átt fund með þingmönnum kjördæmisins um 

samgöngumál á Vesturlandi. Nefndin hélt nýlega fund og fjallaði sérstaklega um Sundabraut og 

fyrirhugaðrar vegabætur á Kjalarnesi.  

Menningarráð Vesturlands  

Menningarráð Vesturlands hélt aðalfund sinn í Reykholti 16. apríl sl. en starfsemi þess hefur eflst og 

styrkst með hverju ári og verið almenn lyftistöng fyrir menningarlíf á Vesturlandi. Í vor kom út 

skýrslan Menningarstyrkir og menningarstarfsemi á Vesturlandi 2005-2008 sem Jón Rúnar Sveinsson 

hjá Rannsóknamiðstöð Háskólans á Bifröst vann fyrir Menningaráðið. Nú er að koma að lokum þriggja 

ára samnings við ríkisvaldið sem starfsemi menningaráðsins byggir á. Við endurnýjun samningsins 

leggja sveitarstjórnarmenn á Vesturlandi mikla áherslu á að auknir fjármunir fylgi næsta samningi, 

þannig að meira jafnræði verði milli landshluta hvað varðar fjárveitingar á íbúa en nú er.  

Heimasíða Menningarráðs Vesturlands er www.menningarviti.is 

Sorpurðun Vesturlands 

Á árinu 2007 bárust til Fíflholta rúmlega 11 þús. tonn af úrgangi á móti tæplega 13 þúsund tonnum 

árið 2006. Var þetta í fyrsta skipti frá upphafi starfseminnar sem sorpmagn minnkaði á milli ára. Er 

það vonandi vísbending um að endurvinnsla ákveðinna úrgangsflokka sé að aukast, en of snemmt er 

að fullyrða nokkuð um að slíkt sé að hafa áhrif svo nokkru nemi á heildarmagnið. Á líðandi ári er útlit 

fyrir að sorpmagnið minnki enn, en ef spár ganga eftir fer sorpmagn núlíðandi árs niður undir 10.000 

tonn. 

Á næsta ári taka gildi lög sem gera alla starfsemi á urðunarstöðum dýrari. Tekur þá gildi ábyrgðargjald 

sem greiða verður í sérstakan sjóð til að standa straum af vöktunar- og ábyrgðargjaldi 

urðunarstaðarins eftir lokun hans. Skoða verður stöðuna m.t.t. gassöfnunar, svo eitthvað sé nefnt. Er 

brýnt að skoða þessi mál samhliða þeim framtíðarlausnum um meðhöndlun úrgangs sem 

sveitarstjórnarmenn þekkja og sveitarfélögin hér á Vesturlandi samþykktu í byrjun þessa árs. Unnið er 

nú að endurskoðun svæðisáætlunar frá árinu 2008 – 2020 og verður hún tilbúin í lok ársins. Inn í 

svæðisáætlunina er þeim framtíðarlausnum sem unnið er út frá fléttað inn í. Umrædd svæðisáætlun 

er unnin fyrir öll sveitarfélögin á Vesturlandi í samstarfi við Sorpu, Sorpstöð Suðurlands og Kölku, 

Suðurnesjum.  

Vaxtarsamningur Vesturlands 

Nú er að líða að lokum annars árs samnings um Vaxtarsamnings Vesturlands sem var gerður til 

þriggja ára.  Nauðsynlegt er að fara að huga að endurnýjun samningsins og ræða hvort að fara eigi 

þær leiðir sem aðrir vaxtarsamningar hafa fetað við endurnýjun, þ.e. að efla samstarf 

vaxtarsamningsins við starfsemi atvinnuráðgjafar og þróunar í landshlutanum .  

Nánari upplýsingar á www.vaxtarsamningur.is 

 

http://www.menningarviti.is/
http://www.vaxtarsamningur.is/

Starfsmannamál. 

Nokkuð hefur verið um breytingar í starfsmannamálum hjá SSV á starfsárinu. Guðný Anna 

Vilhelmsdóttir sem unnið hafði sem atvinnuráðgjafi í tæp þrjú ár lét af störfum í apríl sl. og fluttist til 

Kína ásamt fjölskyldu sinni. Í hennar stað var ráðinn Elías Árni Jónsson sem hafði nýlokið Bs gráðu frá 

heimspeki-, hagfræði-, og stjórnmálafræðibraut Háskólans á Bifröst. 

Guðrún Ólafsdóttir, sem hafði starfað hjá SSV í tvö ár sem þjónustufulltrúi, lét af störfum um mitt ár 

og María Þórarinsdóttir ráðin í hennar stað. 

Samtök sveitarfélaga á Vesturlandi þakkar þessu ágæta fólki vel unnin störf á vettvangi SSV og óskar 

þeim velfarnaðar á nýjum vettvangi. 

Kristín Björg Árnadóttir sem hefur starfað hjá SSV í þrjú ár sem atvinnuráðgjafi er nú í fæðingarorlofi 

en þeim hjónum fæddist dóttir 4. maí. sl. Í stað Kristínar Bjargar starfar nú Margrét Björk Björnsdóttir 

ferðamálafræðingur. 

Horfur í atvinnumálum á Vesturlandi 

Á aðalfundi okkar fyrir ári var fjallað um áhrif þorskaflaskerðingar á byggðir Vesturlands.  Öllum er 

kunnugt hvað hefur gerst síðan. Fjármálakerfi heimsins er að fara í gegnum mjög sársaukafullt 

breytinga- og aðlögunarferli og margir óvissuþættir á þeirri vegferð. Íslenskt efnahagslíf hefur fundið 

fyrir þessum skjálfta, sem hér á Vesturlandi hefur m.a. birst í gjaldþrotum, erfiðleikum við fjármögnun 

og minni umsvifum fyrirtækja. Við lifum nú mjög áhugaverða, en jafnframt erfiða tíma. Atburðir 

undanfarins árs og næstu mánaða munu verða fræðimönnum og námsmönnum umfangsmikið 

viðfangsefni og líklegt er að umgjörð og regluverk fjármálamarkaðarins muni taka breytingum.  

Nú er viðfangsefni fundarins framtíð byggða og atvinnumála á Vesturland. Það verður áhugavert að 

hlusta á frummælendur okkar í dag fjalla um stöðu og horfur í landshlutanum. Það þarf að takast á 

við nýja stöðu í efnahagslífinu. Við sveitarstjórnarmenn, þurfum að fylgja því eftir að tækifæri til 

nýtingar á auðlindum okkar til sjós og lands verði nýtt með skynsömum hætti, þannig að við getum 

unnið okkur frá núverandi erfiðleikum.      

Að lokum  

Hjá mér eru tímamót en ég mun nú hverfa úr stjórn Samtakanna. Það hefur verið allt í senn 

skemmtilegt, gefandi og þroskandi að taka þátt í starfinu og kynnast betur hagsmunamálum og 

ólíkum aðstæðum sveitarfélaga á Vesturlandi.  Að lokum vil ég þakka fyrir ánægjuleg samskipti við 

sveitarstjórnarmenn, stjórn og starfsfólk SSV. 

Laugar í Sælingsdal, Dalabyggð 
18. september 2008  
Sigríður Finsen, formaður  
 

Að lokum lýsti Sigríður því yfir að hún gæfi ekki kost á sér lengur til stjórnarsetu í SSV. Hún þakkaði 

mjög vel fyrir sig, bæði samstarfsmönnum fyrir góð kynni og svo þann tíma sem hún hefur starfað í 

stjórn samtakanna og hvað það hafa verið bæði þroskandi og skemmtilegt, síðan óskaði hún SSV 

velfarnaðar .  

Fundarstjóri bauð svo Hrefnu Jónsdóttur framkvæmdastjóra SSV að koma upp og fara yfir reikninga 

og fjárhagsáætlun SSV fyrir árin 2008 og 2009. 

 

Reikningar og fjárhagsáætlun 

Hrefna Jónsdóttir, framkvæmdastjóri SSV byrjaði á að flytja kveðjur frá ýmsum aðilum sem ekki sáu 

sér fært að mæta á fundinn. Síðan fór hún yfir og skýrði út rekstrar- og efnahagsreikning SSV. Hún 

vakti sérstaka athygli fundarmanna á lið 9. sem er samantekt á gjöldum vegna Vaxtarsamnings. Hún 

fór yfir fjárhagsáætlunina og benti á að þar væri lagt til að árgjald sveitarfélaganna til SSV hækkaði og 

yrði 795 kr.pr. íbúa (Sjá fylgiskjal 2- Reikningar og fjárhagsáætlun SSV fyrir árin 2008 og 2009). 

Fundarstjóri bauð þá upp á umræður um skýrslu stjórnar. 

 

Umræður og fyrirspurnir um skýrslu stjórnar 

Gísli S. Einarsson bæjarstjóri á Akranesi, bað um orðið og gekk í pontu. Hann þakkaði starfsfólki SSV 

fyrir góða samvinnu og vel unnin störf. Síðan bar hann fundinum kveðju frá Karli V. Matthíassyni, 

Herdísi Þórðardóttur og Guðbjarti Hannessyni þingmönnum kjördæmisins, sem ekki sáu sér fært að 

mæta á fundinn. Því næst þakkaði Gísli sérstaklega fyrir öll gögn og vinnubrögð varðandi skýrslu 

stjórnar. Gísli ræddi síðan nauðsyn þess að taka á framtíðarsýn í samgöngumálum svæðisins. Hann 

nefndi sérstaklega að ekki hafi enn náðst samstaða um Grunnafjarðarleið, en það væri viðkvæmt 

svæði og hluti af Grunnafirði væri Ramsasvæði, sem kallaði á miklar og tímafrekar rannsóknir og 

undirbúningsvinnu. Hann hvetur til þess að rannsakað verði hvernig dýralíf raskist með tilkomu 

Grunnafjarðarleiðar. Gísli benti á að með tilkomu Grunnafjarðarleiðar komi leiðin milli Akraness og 

Borgarness til með að styttast um 7,5 kílómetra, sem myndi styrkja mjög allt samstarf á „Akra-

Borgarsvæðinu“. Gísli talaði svo um að Menningarráð Vesturlands ynni mjög gott starf, en framlag til 

Vesturlands væri mun lægra en sambærilegir samningar í öðrum landsfjórðungum, og hvatti fundinn 

til að láta koma fram skýr skilaboð um að þessi framlög verði jöfnuð. Að lokum sagðist Gísli mega til 

með að koma inn á horfur í atvinnumálum á Vesturlandi og sagði útlit fyrir hækkaðar tekjur á 

Akranesi sem næmu um 50 milljónum króna umfram áætlun og þakkar hann það mikilli uppbyggingu 

stóriðju á Grundartanga sem valdi því að tekjur hækki á þessu svæði meðan samdráttur sé 

annarsstaðar. 

Sveinbjörn Eyjólfsson frá Borgarbyggð bað næst um orðið. Hann þakkar fyrir þau gögn sem liggja 

fyrir fundinum. Hann telur það sýnt að í reikningum sé ekki verið að lesa upp úr reikningum 

sauðfjárbænda, og minnir fundinn á að gleyma ekki umfjöllun um landbúnaðarmál þegar 

atvinnumálin verða rædd. Sveinbjörn minnist því næst á Skotlandsferð sem farin var á vegum SSV á 

árinu, og segist hafa hug á að fá nánari kynningu á því sem fólk lærði þar og kannski ekki síst kynningu 

á því hvaðan Skotarnir fá peninga í sín byggðamál. 

Guðmundur Ingi Gunnlaugsson bæjarstjóri í Grundarfirði bað næst um orðið. Hann þakkaði fyrir 

góða skýrslu og gott uppgjör, segist líka geta tekið undir margt sem Gísli kom inn á, og gleðst yfir 

góðu gengi á Akranesi, en segir að það sé ekki allsstaðar sömu sögu að segja. Guðmundur minntist því 

næst á Evrópuverkefni sem SSV hefur verið að vinna að og spyr hvert eigi að þróa það verkefni. Hann 

hvetur til þess að Evrópuumræða verði tekin fyrir á aðalfundinum og hugsanlega sett í starfsáætlun 

SSV. Þá mætti setja vinnuhóp í að ræða hvernig ætti að þróa þessa vinnu og hvort að samtökin hafi 

áhuga á víðtækara samstarfi á vettvangi Evrópusamstarfs.  

Ekki voru fleiri sem kváðu sér hljóðs undir liðnum “Umræður og fyrirspurnir um skýrslu stjórnar”. 

 Þá var skýrsla formanns borin upp til atkvæða og samþykkt samhljóða. Því næst var gengið til 

atkvæðagreiðslu um reikninga- og fjárhagsáætlun SSV og hún samþykkt. 

Þá bað fundarstjóri kjörbréfanefnd að gera grein fyrir starfi sínu.  

Hrönn Ríkaharðsdóttir gekk þá í pontu fyrir hönd kjörbréfanefndar og sagði öll kjörbréf sem 

nefndinni höfðu borist vera lögmæt, og las upp nöfn fundarfulltrúa (sjá bls. 4-5). 

Því næst var komið að ávörpum gesta og bauð fundarstjóri samgönguráðherra, Kristjáni Möller að 

taka fyrst til máls. 

ÁVARP SAMGÖNGURÁÐHERRA 

Kristján Möller, samgönguráðherra og ráðherra sveitarstjórnarmála 

Kristján fagnar því að vera komin á þennan fund og byrjar á að kynna þau sem með honum eru, þau 

Hermann Sæmundsson og Stefaníu Traustadóttir og ber einnig kveðjur frá þingmönnunum Guðbjarti 

Hannessyni og Karli V. Matthíassyni. 

Kristján talaði um stöðu sveitarfélaganna í dag og sýndi fundargestum glærur máli sínu til frekari 

útskýringa. Hann ræddi stærð sveitarfélaga, þá þjónustu sem þeim beri að veita og getu þeirra til 

þess. Kristján sagði að hafið sé átak um að flytja málefni aldraðra og fatlaðra til sveitarfélaganna, og 

stefnt sé að því að ljúka því verkefni fyrir 2011-2012. Hann sagði þetta vera risaverkefni og með því 

þurfi að flytja 30 milljarða til sveitarfélaganna, en þessi málaflokkur kosti í dag sem nemur um 20% af 

núverandi útgjöldum þeirra. Kristján talaði um að það þurfi að endurskoða tekjustofna 

sveitarfélaganna og það þurfi að vera búið að vinna þá vinnu fyrir árið 2011, þegar enn bætist við 

lögbundin verkefni sveitarfélaganna. Kristján talaði einnig um að það þurfi að huga að stærð 

sveitarfélaganna og að sín skoðun sé að sveitarfélag þurfi að hafa 7-8000 íbúa til að geta staðið undir 

þeim verkefnum sem þeim eru ætluð og margir teldu að sú tala væri 1000 íbúum of lág.  Hann taldi 

því mjög mikilvægt að ræða enn og aftur sameiningarmál sveitarfélaganna og fagnar þeirri umræðu 

sem nú er hafin um þau mál og kveðst vilja sjá allt aðra stærð og fjölda sveitarfélaga í 

sveitarstjórnarkosningunum 2014. 

Því næst fór Kristján yfir tekjustofna sveitarfélaganna á sambandssvæði SSV. Hann sagði að mörg 

minni sveitarfélög væru háð framlögum úr jöfnunarsjóði, en kom einnig inn á fjármagnstekjur og 

breytingar á jöfnunarsjóði og sagði sum sveitarfélög tapa á breytingunni. Hann taldi viðræður um 

fjármálareglur til sveitarfélaga mikilvæga og að skoða þyrfti heildarreglugerð til sveitarstjórnarmála. 

Kristján hyggst setja saman sérfræðihóp varðandi þá tekjutilfærslu sem þyrfti, vegna yfirfærslu á 

verkefnum frá ríki til sveitarfélaga og sagði að það yrði öðruvísi samansettur hópur en síðast.  

Kristján ræddi einnig önnur brýn málefni, og nefndi þar samstarf sveitarfélaganna og að skoða ætti 

svæðisskiptingu, hverjir ættu samleið og ynnu best saman. Hann varpaði fram þeirri spurningu hvort 

ástæða væri til að skoða skiptingu landshlutasamtakanna í landinu.   

Fundarstjóri þakkaði ráðherra fyrir gott erindi og bauð fundarmönnum að leggja fyrirspurnir fyrir 

ráðherrann. 

 

Kristján Möller, fyrirspurnir 

Guðmundur Ingi Gunnlaugsson, bæjarstjóri Grundarfjarðar bað fyrstur um orðið og þakkaði 

ráðherra fyrir innihaldsríkt erindi. Hann velti fyrir sér hvort ástæða væri til að vera strax komin með 

30 milljarða kr. verðmiða á yfirfærslu málefna aldraðra og fatlaðra til sveitarfélaganna, hann vill efla 

samvinnu við félagasamtök aldraðra og fatlaðra um væntingar þeirra í þessum málaflokki. Hann 

nefndi málefni grunnskólanna sem dæmi sem hafa mætti til hliðsjónar við undirbúning og 

framkvæmd á yfirfærslu verkefna frá ríki til sveitarfélaga og sagði að þar hefði verið betra að taka inn 

í væntingar um þróun skólastarfsins. Guðmundur hvatti svo til endurskoðunar á tekjustofnum 

sveitarfélaganna og langaði að vita hvað menn hugsuðu sér varðandi núverandi stöðu þeirra, þar sem 

mikill munur væri á sveitarfélögum á SV- horninu og öðrum svæðum landsins hvað tekjur varðaði. 

Hann sagði að það yrði að sporna við þeirri þróun að bilið breikkaði stöðugt milli vaxtasvæðanna og 

þeirra svæða sem minna hafa. Einnig benti hann á að þó menn gætu hér vitnað í jákvæða 

rekstrarstöðu sveitarfélaganna 2007, þá væri ekki hægt að reikna með að það sama yrði upp á 

teningnum 2008. Guðmundur sagðist ekki vera fylgjandi þessu 1000 íbúa lágmarki sem nefnt hafi 

verið, og langaði að heyra hvaða skoðun aðrir sveitarstjórnarmenn hefðu á þeirri tölu, og hvatti til 

þess að SSV leiði einhverja stefnumörkun þar að lútandi. Hann vildi líka að menn færu sér hægt í því 

að breyta eða þenja út þessi landshlutasamtök og varaði við að þau gætu dagað uppi ef þau færu að 

stækka t.d. eins og núverandi kjördæmaskipan er í dag, menn störfuðu alltaf best á sínu nærsvæði.  

Kristinn Jónasson, bæjarstjóri í Snæfellsbæ, tók næstur til máls. Hann þakkaði ráðherra fyrir góðan 

fyrirlestur og óskaði honum til hamingju með nýja samstarfsmenn. Kristni langaði til að nefna nokkur 

atriði sem hér væru í umræðunni og koma þá fyrst að afkomu sveitarfélaganna. Hann sagði árið 2007 

hafa verið besta rekstarár sveitarfélaganna nú í seinni tíð og þar hafi þær 1400 milljónir sem settar 

voru í jöfnunarsjóð skipt mestu máli. Því vonaði hann að þetta framlag ríkisins yrði ekki dregið aftur til 

baka í ár og bað hann ráðamenn ríkisins að velta því vel fyrir sér hvaða afleiðingar það hefði ef þessar 

1400 milljónir verða ekki áfram til staðar fyrir sveitarfélögin. Kristinn kom svo inn á reglur um 

endurgreiðslur á virðisaukaskatti til sveitarfélaganna. Hann sagði það vera mjög bagalegt þegar 

sveitarfélögin keyptu t.d. slökkvibíla þá þyrfti að hafa mikið fyrir því að fá endurgreiddan 

virðisaukaskattinn af þeirri fjárfestingu, sem væri dágóð upphæð. Eins væri það með virðisauka af 

jarðborunum t.d. vegna jarðhitaleitar, þar hefðu menn fundið „smugu“ á gráu svæði til að fá 

endurgreiddan virðisaukaskattinn ef það væri einkafyrirtæki sem ynni verkið, en þeir sem skiptu við 

opinber fyrirtæki í þessum efnum fengju engan virðisaukaskatt endurgreiddann. Kristinn sagði að 

þetta skjóti mjög skökku við og væri þvert á þá stefnu að styðja hefði átt við orkuöflun á köldum 

svæðum. Hann sagðist vera formaður samtaka sveitarfélaga á köldum svæðum, og gæti upplýst 

fundarmenn um að frá því að raforkulögin voru samþykkt, þá hefði raforkuverð til húshitunar hækkað 

um 46%. Ef sveitarfélög hefðu ekki farið í orkuleit þá hefði það kostað ríkið mun meira. Kristinn hvatti 

svo að lokum til þess að fjármálaleg samskipti milli ríkis og sveitarfélaga yrðu endurskoðuð.  

Grímur Atlasson, sveitarstjóri Dalabyggðar var næstur á mælendaskrá. Hann þakkaði ráðherra fyrir 

góða tölu og fagnaði umræðu um sameiningarmál sveitarfélaga, en sagðist samt ekki vera ráðherra 

sammála í öllu því sem hann lagði til á þeim vettvangi, en við núverandi ástandi yrði ekki búið. Með 

reglum jöfnunarsjóðs sé verið að hvetja til sameiningar og Dalabyggð hafi ekki farið varhluta af því. 

Grímur tók svo undir orð Guðmundar um að ekki væru settir verðmiðar á verkefni sem færa á frá ríki 

til sveitarfélaga fyrr en öll kurl væru komin til grafar og ekki væri rasað um ráð fram í þeim efnum, 

enda viti allir hvernig hefur gengið með grunnskólana. Endurskoða þyrfti tekjustofna 

sveitarfélaganna, þar sem sveitarfélögin þurfa að hafa úr fleiri tekjustofnum að moða og skiptir þá 

ekki öllu máli að tekjustofninn sé sveiflukenndur og vildi til dæmis benda á fjármagnstekjukattinn. 

Einnig þyrfti að setja skýrari fjármálareglur í þjóðfélaginu, sem næðu þá líka yfir ríkið, því engin 

stofnun virtist standast áætlun. Sveitarfélög þurfa að standa sig og nú gætu þau sveitarfélög sem 

tóku lán í erlendri mynt komið mjög illa út úr gengismismun. Einnig þyrfti að bregðast við þeirri þróun 

sem fylgir tvöfaldri búsetu fólks, þar sem fólk á orðið tvö heimili og dvelur hluta úr ári á hvorum stað 

en getur aðeins átt lögheimili á öðrum staðnum, svo því fylgja engir tekjustofnar til sveitarfélagsins 

sem ekki er lögheimili, þó svo það nýti ýmsa þjónustu á báðum stöðum. Við þessu mætti til dæmis 

bregðast þannig að fólk sem er með tvöfalda búsetu gæti skráð sig þannig og haft þá tvískipt útsvar. 

Grímur varaði einnig við að aðeins væri horft á rekstrarniðurstöður reikninga sveitarfélaganna þegar 

afkoma þeirra væri skoðuð, því mörg minni sveitafélög héldu að sér höndum og sinntu t.d. ekki 

viðhaldsstörfum eða öðrum flokkum sem ekki teldust bráðnauðsynlegir til að geta haldið rekstrinum 

gangandi, þannig segðu reikningarnir ekki allt. Grímur kom næst inn á háhraðatengingar á 

landsbyggðinni og spurði hverjir ættu í raun kost á þessum tengingum og hverjir væru skilgreindir á 

markaðssvæði og hverjir á jaðarsvæði. Honum sýndist að mörg jaðarsvæði væru allt í einu orðin 

skilgreind markaðssvæði, sem væri óskiljanlegt. Að lokum talaði Grímur um samgöngubætur á 

svæðinu og vildi þar vekja sérstaka athygli á leiðinni um Skógarströnd og Laxárdalsheiði, þar sem 

mikilla úrbóta væri þörf. 

 Gísli S.Einarsson, bæjarstjóri á Akranesi tók næstur til máls og þakkaði ráðherra fyrir góða ræðu þar 

sem farið hafi verið yfir ýmis mál sem að koma inn á borð sveitarstjórnarmanna. Gísli vildi taka undir 

með Kristni Jónassyni varðandi endurgreiðslu á virðisaukaskatti til sveitarfélaganna, eins og t.d. vegna 

kaupa á slökkvibílum og fleira, þar verði að gera bragarbót á. Gísli ræddi næst það vandamál sem að 

skapaðist við að þjóðvegir í þéttbýli hafi ekki lengur sömu skilgreiningu og þjóðvegir almennt. 

Sveitarfélögin þurfa að vita hvernig þessu sé háttað, og hver eigi að sjá um hvað varðandi þessa 

vegagerð þegar ríkið skilar þessum þjóðvegum til sveitarfélaganna, einnig að vegagerðin þurfi að skila 

þessum þjóðbrautum í þokkalegu ástandi. Hann minnti á að þó margt hefði verið gert í vegagerð á 

undanförnum árum, þá væru enn margir sveitavegir ónothæfir. Gísli tekur undir með öðrum 

ræðumönnum að samstarf sveitarfélaga sé mjög af hinu góða og sameining í mörgum tilfellum til 

hagsbóta. Hann lýsir einnig ánægju sinni með sameiginlega sýn varðandi stefnu í málefnum fatlaða og 

aldraða.  

Laufey Jónasdóttir, sveitarstjóri í Hvalfjarðasveit tók næst til máls og þakkaði ráðherra fyrir góða 

ræðu. Hún talaði um að flutningur verkefna frá ríki til sveitarfélaga þyrfti að vera vel skilgreindur og 

fjármögnaður í samræmi við umfang. Laufey lýsir vonbrygðum sínum með þá sameiningarumræðu 

sem nú sé farin í gang þar sem talað er um að hækka verulega lágmarks íbúafjölda í sveitarfélögum, 

hún segir þessa umræðu fara fyrir hjartað á fólki í Hvalfjarðasveit að það komi að ofan tilskipanir um 

sameiningu, þar sem þau séu enn að vinna í þeirri sameiningu sem afstaðin er, og því erfitt fyrir fólk 

að fara að vinna í frekari sameiningum þegar menn eru rétt að ná utan um þau mál, hætt sé við að 

þau verkefni far út um þúfur þegar þessi umræða fer í gang. Menn þurfa að vinna lengur að þessum 

málum. Laufey fagnar umræðunni um réttlátari tekjuskiptingu ríkis og sveitarfélaga og telur 

fjármálareglur af því góða, hún hvetur menn til að vinna áfram á þeirri braut. Varðandi samgöngur og 

vegagerð vill Laufey benda á að vegalagning er ekki bara strik á korti til þess að fara eftir, því verði að 

skoða veglagninguna vel og vinna undirbúningsvinnuna með heimamönnum. Þjóðvegur eitt liggur í 

gegn um Hvalfjarðarsveit, og menn séu ekki sammála um Grunnarfjarðarleið. Því þurfi að skilgreina 

vel hvar þjóðvegurinn eigi að liggja og kynna það fyrir öllum hlutaðeigandi áður en lagt er af stað í 

framkvæmdir. 

Eydís Aðalbjörnsdóttir frá Akranesi bað næst um orðið og byrjaði á að þakka ráðherra fyrir góða 

ræðu. Hún lýsti ánægju sinni með það ef breytt tekjustofnaleið milli ríkis og sveitarfélaga yrði að 

veruleika og hlutur sveitarfélaganna réttur í þeim efnum. Því næst talaði hún um almennings-

samgöngur og mikilvægi þeirra í nútíma þjóðfélagi og á þessum síðustu og verstu tímum, og velti fyrir 

sér hver hlutur ríkisins væri í aðkomu að þeim málum. Eydís sagðist því næst vilja leggja áherslu á að 

efla atvinnu á svæðinu með því til dæmis að eftirlitsstörf sem framkvæmd væru í héraðinu væru 

starfrækt innan svæðisins en ekki að embættismennirnir kæmu að sunnan til þessara starfa. 

Sveinbjörn Eyjólfsson frá Borgarbyggð tók næst til máls og þakkaði ráðherra fyrir góða ræðu. 

Sveinbjörn talaði um sameiningu, sem hann sagði vera lang stærsta byggðarmálið fyrir byggðarlögin, 

bæði til að efla sveitarfélögin og bæta starfsskilyrði þess fólk sem gæfi sig í það að vinna að 

sveitarstjórnarmálum. Sveinbjörn sagði að gera yrði kröfur til sveitarstjórnarmanna og faglegra 

vinnubragða þeirra, því þagar starfað væri í mjög litlum sveitarfélögum væri alltaf hætta á 

sérhagsmunagæslu.  

Sveinbjörn tók undir með Grími um að skoða þyrfti betur skilgreiningar varðandi útboð á 

háhraðatengingum, þar sem mörg svæði liðu fyrir að vera skilgreind innan markaðssvæða en þar 

byðist svo engin eða léleg þjónusta. Háhraðatenging væri grundvallaratriði í þróun byggðar og 

atvinnulífs á landsbyggðinni. Einnig þyrfti að standa vörð um þjónustu Póstsins, þar hafi orðið 

breytingar á þjónustu. Sveinbjörn talaði líka um samgöngur og hve mikilvægt væri að þær væru 

góðar. Að það þyrfti að huga að almenningssamgöngum til að koma fólki á milli staða. Ekki væri hægt 

að horfa endalaust til þess að sameina sveitarfélög og svo komist fólk ekki á milli staða til að nýta 

þjónustuna. Til að framkvæmdir og þjónusta nýtist til fullnustu þá þurfi að efla innra starfs s.s. 

almenningssamgöngur.  

Páll S.Brynjarsson, sveitarstjóri í Borgarbyggð bað þá um orðið og byrjaði á að þakka ráðherra fyrir 

góða ræðu. Hann sagðist alltaf hafa talið að sameining væri til hagsbóta fyrir sveitarstjórnarstigið. Páll 

sagði að huga þyrfti að mörgum málum varðandi tekjustofna sveitarfélaga, til dæmis þyrfti að skoða 

úthlutunarreglur Jöfnunarsjóðs og breyta þar reglunni um akstur skólabarna úr þéttbýli og dreifbýli, 



Aðalfundur SSV 2008 

Laugum í Sælingsdal                                                            

 

18 
 
 

hann tók einnig undir það að almenningssamgöngur væru eitt stærsta byggðamálið í dag, þar sem 

almenningssamgöngur væru mikið hagsmunamál við að byggja upp öfluga þjónustu við alla íbúa 

sveitarfélagsins. Páll kom næst inn á svæðasamstarf sveitarfélaga og kvaðst ánægður með öflugt 

samstarf sveitarfélaga á Vesturlandi, en hann sagði það oft draga úr skilvirkni samstarfs af þessu tagi 

þegar verið væri að vinna með misstórar einingar eftir því hver vettvangurinn væri sem unnið væri á. 

Til dæmis hefði ný kjördæmaskipan ruglað fólk í ríminu, og vinna ríkisins gengur þvert á 

kjördæmaskipanina. Því væri afar brýnt að skilgreina þau svæðamörk sem hentugast væri að stofna 

til samstarfs innan og vinna svo allt samstarf innan þeirra svæðamarka. Það þurfa að vera til 

samstarfsform eins og SSV og AÞV og mikilvægt að efla það samstarf og félögin. Hann kom einnig inn 

á málefni pósthúsanna og sagði að þeim pósthúsum sem yrði lokað,  yrðu ekki lokað fyrr en háhraða 

tenging yrði komin í gagnið. Einnig talaði hann um að efla þyrfti landspóstinn og að heimakeyrsla hafi 

gengið vel.  

Þorgrímur Guðbjartsson frá Dalabyggð kvaddi sér næstur hljóð. Hann byrjaði á að bjóða alla 

fundarmenn velkomna í sína heimasveit. Þorgrímur talaði um sameiningu, að frekari stækkun og 

fækkun sveitarfélaga væri óhjákvæmileg. Mikilvægt væri að efla almenningssamgöngur til að efla og 

viðhalda byggð í dreifbýlinu og horfa á hvernig landið liggur. Þorgrímur talaði einnig um Vaxtar- og 

Menningarsamninga Vesturlands og hversu mikilvægt væri að ná góðum samningum og 

áframhaldandi samstarfi við ríkið um þessi málefni. Hann sagði að þessir samningar hefðu lyft 

verkefnum af þessum toga í sessi á svæðinu og bæði hefðu þeir sem að verkefnunum standa fengið 

aukið álit á því sem þeir væru að gera og svo fengju verkefnin aukna og verðskuldaða athygli 

annarsstaðar frá. 

 

Kristján Möller, svör við fyrirspurnum 

Svarið til Guðmundar Inga var, að ekki væri um endanlega tölu að ræða í tilflutningi málefna aldraðra 

og fatlaðra frá ríki til sveitarfélaga, heldur væri þetta sú upphæð sem um væri rætt í dag, en 

aðalatriðið væri að sveitarfélögin ættu fulltrúa sem kæmi að þessu máli og tækju málið upp á þeim 

vettvangi.  

Við Kristinn sagði ráðherra – við eigum útreikninga varðandi 14 milljónirnar sem fóru í jöfnunarsjóð 

og það var mjög mikilvæg fjárveiting þar sem sveitarfélögin fengu töluverðan skell. Hann sagðist ætla 

að skoða virðisaukaskattsreglur vegna jarðhitaleitar og vinna varðandi slökkvibíla væri farinn í gang. 

Varðandi það sem Grímur sagði svaraði Kristján að umræðan um sameiningu væri góð og sín skoðun 

væri að það þyrfti að búa til stærri og öflugri sveitarfélög. Varðandi háhraðaútboðið þá þyrfti að 

skoða betur þessa skilgreiningu á hvað væru markaðssvæði, upphaflega hefði verið unnið kort yfir 

þau svæði sem teldust vera utan markaðssvæða og þar væru um 1200 notendur en þeim ætti eftir að 

fjölga, fjarskiptasjóði var ekki heimilt að fara inn á svæði þar sem markaðsfyrirtæki væru fyrir.  

Við Gísla sagði ráðherra að það verði ekki búin til skrá um það hvernig vegir eru skilgreindir.  

Kristján svaraði Laufeyju að sveitafélagahjartað í sér slægi enn og hann liti ekki svo á að sameining 

verði knúin fram með valdboði, það yrði einfaldlega að búa til stærri og öflugri einingar, spyrja síðan 

löggjafann hvað hann vilji gera og í sínum huga væru bættar samgöngur forgangsmál.  

Við Pál sagði ráðherra að almenningssamgöngur væru mjög mikilvægar, og því hefði verið sagt við 

sveitafélögn sem vilja taka þennan málaflokk yfir, gerið það bara, því þá gætu sveitarfélögin samþætt 

ferðir í skóla, félagsstarf og fleira. Og um Póstinn væri það að segja að pósthúsin sem verða lögð 

niður verður ekki lokað fyrr en háhraðinn verður kominn í gagnið á því svæði. Efla þarf landpóstinn, 

því þar er pósturinn keyrður heim og gefst það vel.  

 Að lokum þakkaði Kristján Möller fyrir ágætar umræður sem hér höfðu komið fram.  

Fundarstjóri þakkaði fyrir og kynnti næsta lið á dagskrá sem var ávarp Karls Björnssonar. 

ÁVARP SAMBANDS ÍSLENSKRA SVEITARFÉLAGA 

Karl Björnsson, framkvæmdastjóra Sambands íslenskra sveitarfélaga  

 

Góðir fundarmenn. 

Ég þakka fyrir boð ykkar að fá að vera á þessum fundi og fyrir að fá tækifæri til að ávarpa aðalfundinn. 

Þann 1. september sl. lét Þórður Skúlason af starfi framkvæmdastjóra Sambands íslenskra 

sveitarfélaga eftir 18 ára farsælt starf. Ég tók við starfinu sama dag. Ég er mjög þakklátur fyrir það 

traust sem mér er sýnt að fá tækifæri til að gegna þessu mikilvæga starfi. Ég hef um 22 ára reynslu af 

því að starfa að sveitarstjórnarmálum. Fyrst sem bæjarstjóri á Selfossi og síðar í Árborg í 16 ár og 

síðan sem sviðsstjóri kjarasviðs sambandsins í 6 ár. Á þessum árum hef ég setið í fjölda nefnda á 

vegum sambandsins, m.a. í launanefnd í 16 ár. Ég mun leggja mig allan fram og kappkosta að fyllsta 

megni að nýta þessa reynslu mína í hinu nýja starfi og vona ég að störf mín í þágu sveitarfélaga verði 

farsæl. Til þess að svo geti orðið er nauðsynlegt að samvinna mín, sambandsins og stjórnar þess við 

sveitarstjórnarmenn um land allt verði mikil og náin. Sveitarstjórnarmenn fá nú starfsáætlanir og 

ársskýrslur sambandsins í bréfapósti en fundargerðir stjórnar sambandsins og launanefndar í rafrænu 

formi. Til að efla enn frekar upplýsingamiðun sambandsins til sveitarfélaga hafa framkvæmdastjórar 

sveitarfélaga og landshlutasamtaka nú fengið aðgang að öllum gögnum sem lögð eru fram á 

stjórnarfundum með sérstöku lykilorði. Ég hvet framkvæmdastjórana til að kynna sér þessi gögn vel 

og dreifa þeim áfram til sveitarstjórnarmanna eins og við getur átt hverju sinni.  

 

Á heimasíðu sambandsins er að finna miklar upplýsingar. Hægt er að gerast áskrifandi að ákveðum 

þáttum hennar þannig að menn fái sendan tölvupóst þegar tilteknar upplýsingar bætast við síðuna. 

Sem dæmi um mikilvæga þætti á síðunni sem vert er að gerast áskrifandi að fyrir almenna 

sveitarstjórnarmenn er fréttasíðan og einnig upplýsingasíðan með umsögnum sambandsins um 

lagafrumvörp og reglugerðardrög, auk fundargerða stjórnarinnar og launanefndar. Starfsmenn 

sveitarfélaga tengja sig að auki við sérhæfðari málaflokka. Um þessar mundir er að fara af stað 

enduruppbygging síðunnar þar sem málaflokkar verða látnir ráða flokkun upplýsinga í stað þeirrar 

skipuritsskiptingar sambandsins í svið sem notuð hefur verið. Þessi breyting ætti að auðvelda 

upplýsingaleit á síðunni. 

 

Ástæða þess að ég legg svona mikla áherslu á upplýsingastreymið er sú að starfsmenn sambandsins 

og stjórn þess vinna mjög stefnumiðað og lúta mikilli markmiðsstýringu. Stefnan og markmiðin eru 

ákveðin á landsþingum og endurskoðuð nokkuð reglulega. Það er svo mikilvægt við stefnumótun sem 

nær til svo margra þátta eins og reyndin er gagnvart sveitarfélögum að sem flestir komi að henni. 

Raddir sem flestra þurfa að heyrast þegar stefnan er í mótun og endurskoðun. Menn þurfa að 

undirbúa sig vel heima í héraði um hina ólíku stefnuþætti áður en fulltrúar þeirra mæta á landsþing 

sambandsins og taka þar þátt í stefnumótunarvinnunni. Eftir að stefnan er ákveðin er þegar farið að 

vinna á grundvelli hennar. Öll afstaða formanns sambandsins, stjórnarinnar og starfsmanna þess 

byggir á þessari stefnu. Í hinni miklu hagsmunagæslu gagnvart ríki er leiðarljósið fyrst og fremst 

samþykkt stefna sambandsins. Þekking sveitarstjórnarmanna á stefnunni og markmiðunum er því 

lykilatriði svo menn geti verið samstíga í málefnum sveitarfélaga, bæði í vörn og sókn. 

 

Það er eitt atriði enn sem ég nefni hér sérstaklega í samhengi við aukið samstarf og upplýsingamiðlun 

milli sambandsins og sveitarstjórnarmanna. Ég tel mikilvægt að efla samskiptin milli mín og 

framkvæmdastjóra landshlutasamtaka. Sem formaður LN á sínum tíma og sviðsstjóri kjarasviðs átti ég 

mjög gott samstarf við framkvæmdastjórana, m.a. um skipulagningu og framkvæmd kynningar- og 

stefnumótunarfunda víða um land á sviði kjaramála. Ég tel að þetta samstarf megi víkka út á fleiri 

sviðum og almennt hljóti aukið samstarf okkar að auka gagnkvæma upplýsingamiðlun og skilning 

öllum til heilla. Þannig getum við í sameiningu eflt okkur í þjónustuhlutverkinu. Það sama gildir 

auðvitað um samskipti framkvæmdastjóra sambandsins við framkvæmdastjóra sveitarfélaga. Við 

eigum að vera í miklum samskiptum.  

 

Um þessar mundir eru fjármálasamskiptin við ríkið efst á baugi hjá sambandinu. Í nýsamþykktri 

yfirlýsingu stjórnarinnar kemur fram mikilvægi þess að á næsta ári verði áfram veitt 1,4 milljarða 

króna aukaframlagi í Jöfnunarsjóð sveitarfélaga en fyrirliggjandi upplýsingar benda til þess að það 

standi ekki til af hálfu fjármálaráðherra að hafa slíkt framlag inn í fjárlagafrumvarpinu. Full ástæða er 

fyrir fundarmenn hér að spyrja þingmenn sína hvort þeir hyggist styðja frumvarp til fjárlaga sem rýrir 

tekjur sveitarfélaga með þessum hætti.  

Það sama gildir um kröfu stjórnar sambandsins um stuðning við fráveituframkvæmdir sem er enginn í 

dag, fjármagn til Varasjóðs húsnæðismála, fjárveitinga til áframhaldandi sameininga sveitarfélaga 

með sama hætti og í sameiningarátakinu, endurgreiðslur virðisaukaskatts vegna kaupa á 

slökkvibúnaði, aukna hlutdeild ríkis í refa- og minkaveiðum og að teknar verði upp viðræður um 

aukna hlutdeild ríkisins í almenningssamgöngum.  

 

Þetta eru í raun ekki mörg atriði og þau eru tiltölulega vel afmörkuð. Þau skipta öll sveitarfélög miklu 

máli. Þetta er ekki kröfugerð á hendur ríkinu heldur er hér verið að óska eftir því að sveitarfélögum 

verði gert mögulegt að sinna áfram lögbundinni þjónustu við íbúa landsins.  

 

Þar sem ég nefni orðið kröfur er vert að íhuga stöðu sveitarfélaga gagnvart ríkinu. Fjármálalegu 

samskiptin eru fyrst og fremst milli fulltrúa fjármálaráðuneytisins og sambandsins. Ég hef í gengum 

árin fylgst vel með þessum samskiptum auk þess að hafa í sumum tilvikum tekið beinan þátt í 

samningaviðræðum við ráðuneytið. Það sem stendur upp úr í þessum efnum er hversu skýrt og 

grímulaust það kemur fram í viðhorfi fulltrúa fjármálaráðuneytisins að þeir líta einfaldlega á 

sveitarfélögin sem hvern annan þrýstihóp. Þessu viðhorfi verður að breyta. 

 

Sveitarfélögin eru einfaldlega annar af tveimur aðilum hins opinbera sem annast þjónustu við íbúa 

þessa lands. Þess vegna eiga ríki og sveitarfélög að skilgreina þjónustuna betur sameiginlega, 

forgangsraða henni og verðmeta og skipta síðan skatttekjunum í samræmi við það. E.t.v. fást aldrei 

fram sanngjörn vinnubrögð í þessum efnum fyrr en búið er að lögbinda fastar og sanngjarnar 

samskiptareglur milli ríkis og sveitarfélaga um fjárhagsleg málefni. Á ég þá sérstaklega við skiptingu 

tekjustofna hins opinbera milli aðila í samræmi við sameiginlegt kostnaðarmat vegna opinberrar 

þjónustu sem veitt er skv. lögum og reglugerðum.  

 

Nú starfar svokölluð Jónsmessunefnd með fulltrúum sambandsins og ráðuneyta sem hefur það 

verkefni að fara yfir þessi samskiptamál og leggja fram tillögur til úrbóta. Við verðum að binda vonir 

við að nefndin nái árangri á þessu sviði svo einhvern tíma í náinni framtíð geti menn lifað þann dag að 

fjármálaráðuneytið hætti að líta á sveitarfélögin sem hvern annan óþægilegan þrýstihóp sem angri 

það stöðugt með óskum og jafnvel kröfum um fjárveitingar. 

 

Í þessum samskiptamálum við ríkið verður þó að halda til haga að í gegnum árin hafa samskiptin við 

félagsmálaráðuneytið verið góð og upphafssamskiptin við samgönguráðuneytið, ráðuneyti sveitar-

stjórnarmála, lofa mjög góðu. Þessi fagráðuneyti þurfa engu að síður að vinna þéttar með 

sambandinu gagnvart fjármálaráðuneytinu þegar unnið er að hagsmunagæslu fyrir sveitarfélögin. 

 

Að síðustu skila ég bestu kveðjum frá Halldóri Halldórssyni, formanni sambandsins, en hann hafði 

ekki tök á að sækja fundinn. 

 

Fundarstjóri þakkaði Karli Björnssyni fyrir erindið og gaf orðið laust ef einhver vildi koma með 

fyrirspurnir. 

ÁVÖRP GESTA 
 

Árni Þór Sigurðsson kvað sér hljóðs og sagði það vera mjög ánægjulegt að koma á þennan vettvang, 

hann væri fulltrúi í samgöngunefnd Alþingis og því mikilvægt fyrir sig að fylgjast með umræðunni. 

Hann sagði alla vilja efla sveitarstjórnarstigið til að gera sveitarfélögunum kleift að sinna þjónustunni 

við íbúana. Við sameiningu þurfi að horfa til þeirra verkefna sem sveitarfélögin vilja vinna að. Hann 

hvetur ráðherra til að efna til samráðs um þessi mál og vanda alla vinnu sem að þessum 

sameiningarmálum snúa og láta tekjustofna fylgja verkefnum. 

 

Kristinn H. Gunnarsson bað næst um orðið, og segir að boð á svona fundi sé mjög mikilvægt fyrir 

þingmenn til að fylgjast með og sérstakleg nú eftir kjördæmabreytinguna, því til dæmis í NV-

kjördæmi sé mjög misjafnra hagsmuna að gæta eftir svæðum innan kjördæmisins. Hann hvetur menn 

til að fara varlega í sameiningu og að horfa ekki einungis á fjölda íbúa í því tilliti, því einnig þurfi að 

huga að hvaða svæði, verkefni og fjármunum hvað þetta mál varðar Einnig verði að horfa til 

reynslunnar og hafa það í huga að sameiningin ein breytir ekki byggðaþróuninni.  

 

Jón Bjarnason talaði næstur, hann þakkaði fyrir að vera boðinn á þennan fund og hvatti sveitarfélögin 

og sveitarstjórnarmenn til að vera enn harðari í samskiptum sínum við ríkið og fjármálaráðuneytið. 

Hann sagði að það þyrfti að endurskoða skiptingu fjármuna á milli ríkis og sveitarfélaga og óskaði 

mönnum velfarnaðar. 

 

Fundarstjóri þakkaði fyrir þessi innlegg og kynnti næsta lið á dagskrá sem eru ávörp gesta, og bað 

Pál Brynjarsson að taka við stjórnartaumunum og stýra þeim lið. 

 

 

FRAMTÍÐ BYGGÐA- OG ATVINNUMÁLA Á VESTURLANDI 
 

Stjórnandi:  
Páll Brynjarsson 
  

Ræðumenn: 

Pétur Reimarsson, Samtökum atvinnulífsins.  

Vífill Karlsson, hagfræðingur, SSV – þróun og ráðgjöf. 

Ágúst Einarsson, fyrrv. alþingismaður og núverandi rektor Háskólans á Bifröst.  

 

Pétur Reimarsson;  

Uppskriftin að farsælli nýsköpun-Hagvöxtur um allt land 

 

Uppskriftin að farsælli nýsköpu n
Hagvöxt um land allt

Aðalfundur Samtaka sveitarfélaga á Vesturlandi
18. september 2008

Pétur Reimarsson
Forstöðumaður hjá Samtökum atvinnulífsins  

Verkefnið

• Ekki að líta til nýsköpunarkerfisins

• Heldur að unnt sé að skoða dæmi og hvað nýsköpun og

rannsóknir geti skilað miklum árangri bæði fyrir fyrirtækin og

þjóðarbúið

• Stjórnmálamenn geti séð að fjármagn sem sett er til rannsókna og

nýsköpunar og almenn vel skilgreind stuðningsverkefni sé vel

varið og skili ríkulegri ávöxtun í bráð og lengd. 

Innihald

• Inngangur 

Staða nýsköpunar á Norðurlöndum og áskoranir framtíðar

• Dæmisögur um farsæla og vel heppnaða nýsköpun 

11 sögur um nýsköpun frá völdum fyrirtækjum á Norðurlöndum og þann 
lærdóm sem forstjórar og frumkvöðlar draga af reynslu sinni

• Norræna uppskriftin að farsælli nýsköpun

Nokkur sameiginleg einkenni úr dæmisögunum tekin saman og mynda 
uppskriftina að farsælli nýsköpun

Staðan í alþjóðlegri nýsköpun

MAREL FOOD SYSTEMS - ICELAND

RETURN ON INNOVATION

Marel Food Systems supplies a complete range of processing 

equipment to all sectors of the food processing industry. 

The company innovates solutions for all food processors, which 

then directly and positively affect the quality and value of fish,

meat, poultry, cheese and prepared food products around the

world. Marel Food Systems is a leader in its field with subsidiaries 

in 22 countries.

REYNSLAN SÝNIR:

Nýsköpun verður ekki séð fyrir. Hlutir gerast þar sem 

þeirra er síst von

Miðstýring nýsköpunar er ekki æskileg.  Stjórnvöld ættu 

að einbeita sér að byggja öflugt menntakerfi og þekkingu 

á ákveðnum sviðum þar sem frumkvöðlar geta gripið 

tækifærin þegar þau gefast

BAKKAVÖR GROUP & KAUPTHING BANK - ICELAND

CROSSING THE BORDERS

Bakkavör Group and Kaupthing Bank are among 

Iceland’s most progressive enterprises. The paths of 

Bakkavör and Kaupthing crossed back in 1998 at which 

point Kaupthing refinanced Bakkavör, supporting the 

company in entering new markets outside of Iceland. 

The founders of Bakkavör are among the largest 

shareholders of Kaupthing Bank. 

REYNSLAN SÝNIR

Mikilvægt að fara nýjar leiðir og ekki láta staðnaðar 

viðskiptavenjur ákveða hvernig fyrirtækin eru rekin

Vanda valið á samtarfsaðila við fjármögnun og líta 

fyrst og fremst til þeirra sem geta og vilja styðja við 

vöxt og velgengni

REC - NORWAY

GROWING THE POTENTIAL OF THE SUN

Renewable Energy Corporation (REC) started in 1994, based on 

decades of research and technological know-how from the two 

Norwegian industrial giants Norsk Hydro and Elkem. The first 

production unit was established in Glomfjord north of the Arctic 

Circle in 1997. In less than 10 years the company has grown from 

zero to almost one billion euros in turnover per year (forecast 

2007) and 1400 employees on three continents. Its solar energy 

factory in southern part of  Norway will become the largest in the 

world.

REYNSLAN SÝNIR:

REC er saga um endursköpun iðngreinar 

Frumkvöðlaandi sem byggir á reynslu úr iðnaði, tækni og 

hæfni einstaklinga getur skapað mikil verðmæti.

Stjórnvöld gleyma þessu gjarnan

Nýsköpun er ekki eitthvað sem bara 

gerist – það verður að vinna að henni 

og hvetja til hennar

Nýsköpunarandi og kerfi er nauðsynlegt 

– aðstaða og geta verður að vera til 

staðar

Stjórnendur verða að trúa á gildi 

nýsköpunar

NORRÆNA UPPSKRIFTIN AÐ FARSÆLLI NÝSKÖPUN

NORRÆNA UPPSKRIFTIN AÐ FARSÆLLI NÝSKÖPUN

Upplýsingar í fyrirtækinu verða að 

vera opnar– flæða milli sviða –

frelsi til tilrauna

Sækja tækni til annara greina

Flytja tækni milli atvinnulífs og 

rannsóknastofnana

NORRÆNA UPPSKRIFTIN AÐ FARSÆLLI NÝSKÖPUN

Góð tengsl við háskóla og 

rannsóknastofnanir skapa aðgang að 

þekkingu, fólki og sérfræðikunnáttu

Góð og viðvarandi tengsl við 

viðskiptavinina eru nauðsynleg og að 

einbeita sér að þörfum viðskiptavinarins

Ekki síður er mikilvægt að bregðast 

skjótt við þörfum viðskiptavina

NORRÆNA UPPSKRIFTIN AÐ FARSÆLLI NÝSKÖPUN

Heimurinn er einn markaður

Vöxtur er mikilvægur - alltaf

Grípa tækifærin þegar þau gefast!

NORRÆNA UPPSKRIFTIN AÐ FARSÆLLI NÝSKÖPUN

“Nýsköpun er sérstakt tæki frumkvöðla 

...Að nýta auðlindir til nýrrar verðmætasköpunar.”

“Innovation is the specific instrument of entrepreneurship

... The act that endows resources with a new capacity to create wealth.”

Peter Drucker, Innovation and Entrepreneurship, 1985

American (Austrian-born) management writer (1909 - 2005)

Hagvöxt um land allt – Stefnumörkun Samtaka atvinnulífsins

Samtök atvinnulífsins leggja áherslu á að

atvinnulífinu séu sköpuð sem best skilyrði um land

allt þannig að frumkvæði og kraftur sem í

fyrirtækjum og einstaklingum býr fái að njóta sín.

Þannig getur atvinnulífið best staðið undir auknum

kröfum um velferð og hagvöxt á landinu öllu.

Enginn er eyland

Einstakar atvinnugreinar þrífast ekki nema tryggður sé

fjölbreyttur annar rekstur og þjónusta í næsta nágrenni.

Þannig tengjast atvinnugreinar eins og sjávarútvegur,

fiskvinnsla, ferðaþjónusta, ýmis iðnaður og þjónusta og

mennta- og rannsóknastofnanir og njóta stuðnings hver af

annari. Sé grunninum kippt undan einni grein líða fyrirtæki í

öðrum greinum fyrir það og afleiðingar koma einnig fram í

þróun mannfjölda og mannlífs.

Styrkir innviðir

Samtök atvinnulífsins telja nauðsynlegt að stjórnvöld geri sem fyrst og

hrindi í framkvæmd áætlun um uppbyggingu innviða um land allt. Horfa

verður í heild á uppbyggingu samgöngukerfisins, fjarskipta, mennta- og

menningarstofnana, raforkukerfisins og opinberrar þjónustu um landið

allt.

Styrkir innviðir eru forsendur blómlegrar byggðar og atvinnulífs. Þar sem

þeirra nýtur ekki við hnignar atvinnulífi, fólki fækkar, þjónusta versnar og

þannig hefst atburðarás sem ekki verður snúið við með góðu móti. Þess

vegna er algert lykilatriði að slík áætlun verði til í samstarfi atvinnulífs,

sveitarfélaga, stjórnvalda og einstaklinga

Hvatt til nýrrar starfsemi

Samtök atvinnulífsins telja að forsendur til uppbyggingar öflugra fyrirtækja

megi finna víða um land. Arðbær rekstur sem nýtir hugvit og aðrar

auðlindir, skapar ný störf, greiðir góð laun og er byggður upp til langrar

framtíðar skapar grunn að frekari uppbyggingu. Í kringum slík fyrirtæki

gefast tækifæri til öflugrar þjónustu bæði af hálfu einkaaðila og eins af

hálfu hins opinbera. Þetta má skýrt sjá á þeim viðsnúningi sem orðið

hefur á Austurlandi vegna fjárfestinga í orkufrekum iðnaði og tengdri

starfsemi. Því er mikil nauðsyn að stjórnvöld greiði sem frekast er unnt

fyrir þeim sem hyggjast fjárfesta í nýjum öflugum fyrirtækjum.

Flutningskerfin eflist

Hraðir og örir flutningar eru nauðsynlegir til að tryggja samkeppnisstöðu

fyrirtækja gagnvart erlendum keppinautum. Eins krefjast íbúar þess að

hafa stöðugt og jafnt framboð af ferskum vörum. Því er óviðunandi að

þungatakmarkanir séu á vegum landsins í næstum tvo mánuði á ári

hverju. Mikilvægt er að skattheimta á flutningskostnað leggi ekki

óraunhæfar byrðar á fyrirtæki og fólk utan meginflutningshafna. Flest

atvinnufyrirtæki eru að auki háð því að boðið sé upp á háhraðafjarskipti til

að eiga greið samskipti við viðskiptavini sína. Flutningskerfi raforku er

víða fullnýtt og stendur frekari uppbyggingu atvinnulífs fyrir þrifum.

Öflug grunn- og símenntun

Samtök atvinnulífsins telja öfluga grunnmenntun vera forsendu þess að

einstök landssvæði haldist í byggð og eflist. Með grunnmenntun er ekki

einungis átt við leik- og grunnskóla heldur þarf að bjóða upp á fjölbreytta

framhaldsmenntun fyrir ungmenni sem þau geta sótt frá heimili sínu.

Möguleikar til sí- og endurmenntunar og aðgangur að náms- og

starfsráðgjöf þurfa að vera innan seilingar.

Þróun í starfi á forsendum fyrirtækja og einstaklinga leysir úr læðingi

krafta og getur skapað nýjar aðstæður og nýjar hugmyndir og skilar nær

undantekningarlaust ávinningi fyrir bæði einstaklinga og fyrirtæki.

Menning er mikilvæg

Öflug og afar mikilvæg menningarstarfsemi er rekin um land 

allt. Þessi starfsemi byggir að langmestu leyti á frumkvæði 

einstaklinga og fyrirtækja. Fjölmörg fyrirtæki hafa sprottið upp 

sem nýta sérkenni síns byggðarlags bæði í ferðaþjónustu, 

framleiðslu matvæla og annarrar vöru og þjónustu. Viðburðir 

tengdir einstökum byggðarlögum eru fjölmargir og víða rekin 

öflug liststarfsemi. Þessir þættir atvinnulífsins eru ekki síður 

háðir öflugum innviðum og sterkum byggðakjörnum en annar 

atvinnurekstur.

Vífill Karlsson;  

Búferlaflutningur á Íslandi í fortíð og framtíð: Hver er staða 

Vesturlands. 
 

 

 
 

 

 

 

 

 

Nýta kosti einkarekstrar

Samtök atvinnulífsins telja að ríki og sveitarfélög geti nýtt 

markaðsöflin mun meira til að veita þá þjónustu sem þau 

bjóða. Átt er við heilbrigðisþjónustu, menntun, menningu, 

félagsþjónustu auk annarra sviða. Á þessum sviðum getur 

einkarekstur skapað fyrirtækjum um allt land arðbær tækifæri 

til nýrrar starfsemi og eflt þá þjónustu sem fyrir er. Mikilvægt 

er að við opinber innkaup sé þess gætt innlend fyrirtæki eigi 

raunhæfa möguleika til að bjóða í verkin.

2

Búferlaflutningar á Íslandi í  
fortíð og framtíð: Hver er 

staða Vesturlands

Vífill Karlsson
Ráðgjafi SSV

3

Yfirlit erindis

 Búferlaflutningar

 Þróun í 20 ár

 Fjöldi þéttbýla á Íslandi

 Búferlaflutningar til og frá 
höfuðborgarsvæðinu

 Spurt og svarað

 Afstaða Vestlendinga til Vesturlands

 Staða atvinnugreinanna

4

Straumurinn. Figure: National Land Survey of 

Iceland

Akureyri

Capital Area

Whalefjord Tunnel

5

Búferlaflutningar á milli sveitar-
félaga, tvö 5 ára tímabil, 1987-1996.

1987-1991 1992-1996

Búferlaflutningar á milli sveitar-
félaga, tvö 5 ára tímabil, 1997-2006.

1997-2001 2002-2006

7

Stærð og staðsetning þéttbýla á 
Íslandi, des. 2004. Gögn Hagstofu Íslands

Stærð þéttbýla Samtals Suður Vestur Norður Austur

0-500 íbúar 60 14 19 18 9

500-1.000 íbúar 17 5 3 4 5

1.000-10.000 Íbúar 25 13 5 4 3

>10,000 íbúar 4 3 0 1 0

Samtals 106 35 27 27 17

Mannfjöldaaukning var 15% á 
Íslandi á árunum 1998-2008.

Þéttbýli Fjölgun 1998-2008 %

Grundarhverfi, Reykjavík 270 92%
Hvanneyri, Borgarbyggð 158 107%
Reykholt, Borgarbyggð 3 8%
Bifröst, Borgarbyggð 215 524%
Skógar, Rangárþingi eystra -24 -49%
Rauðalækur, Rangárþingi ytra -6 -15%
Flúðir, Hrunamannahreppi 111 44%
Laugarás, Bláskógabyggð 23 20%
Reykholt, Bláskógabyggð 85 71%

Sólheimar, Grímsnes- og Grafningshreppi 21 36%

Árbæjarhverfi, Sveitarfélaginu Ölfusi 23 53%
Varmahlíð, Skagafirði 14 11%
Litli Árskógssandur, Dalvík 13 11%

8

Mannfjöldaaukning var 15% á 
Íslandi á árunum 1998-2008.

Þéttbýli á Vesturlandi Fjölgun 1998-2008 %

Akranes 1234 24.1%

Hvanneyri, Borgarbyggð 158 106.8%

Kleppjárnsreykir, Borgarbyggð 12 29.3%

Reykholt, Borgarbyggð 3 7.7%

Borgarnes, Borgarbyggð 224 13.1%

Bifröst, Borgarbyggð 215 524.4%

Hellissandur, Snæfellsbæ -20 -4.9%

Rif, Snæfellsbæ -15 -10.0%

Ólafsvík, Snæfellsbæ 20 2.0%

Grundarfjörður, Grundarfjarðarbæ 19 2.3%

Stykkishólmur -156 -12.4%

Búðardalur, Dalabyggð -9 -3.5%

Strjálbýli á Vesturlandi -147 -5.0%

9

Liverpool

10

Aðfluttar konur umfram brottfluttar á 
höfuðborgarsvæðinu gagnvart völdum svæðum

11

Aðfluttir karlar umfram brottflutta á 
höfuðborgarsvæðinu gagnvart völdum svæðum

Nemendaverkefni í Bifröst

 Hafdís Anna Bragadóttir

 Helga Karlsdóttir

 Sigríður Diljá Magnúsdóttir

 Sindri Sigurgeirsson

13

Tvær spurningar (tæplega helmingur 

svarenda alinn upp á höfuðborgarsvæðinu)

 Hvað veldur 
búferlaflutningum 
kvenna frá 
höfuðborgarsvæðinu 
til jaðarsvæða

 Lægri 
húsnæðiskostnaður

 Krafa um barnvænna 
umhverfi

 Losna úr “stressi” 
borgarinnar

 Hvers vegna hefur 
Vesturland síður 
orðið fyrir valinu

 Fjarlægð frá 
ættingjum og vinum

 Fjarlægð frá 
höfuðborgarsvæðinu

 Veggjald í 
Hvalfjarðargöngin

14

Spurningakönnun á Vegum 
SSV

 Vífill Karlsson

 Guðný Anna Vilhelmsdóttir

15

Hvernig er almennt að búa á 
Vesturlandi

Menntun Vestlendinga

Mikilvægi og staða 
búsetuskilyrða

Almenn niðurstaða

 Vestlendingar eru almennt töluvert ánægðari með 
búsetuskilyrði í sinni heimabyggð en í sambærilegri 
könnun sem gerð var fyrir þremur árum.

 Mikil ánægja var með friðsæld, nálægð við 
fjölbreytta náttúru, almennt öryggi, gott 
mannlíf, og greiða umferð.

 Búsetuskilyrði sem Vestlendingar töldu að þyrftu að 
lagast voru launatekjur, framfærslukostnaður, 
atvinnutækifæri (úrval), tækifæri til 
afþreyingar og almenningssamgöngur.

 Á Akranesi og í Hvalfirði voru launatekjur efst á blaði af þeim 
þáttum sem þyrfti að bæta. Sama gilti um Borgarfjörð. Íbúum á 
Snæfellnesi þótti mikilvægast að lækka vöruverð og í Dölum voru 
betri fjarskipti efst á blaði.

20

Stærri reynslurannsókn á 
búferlaflutningum

 Tekjur (væntar)

 Fjarlægð frá 
höfuðborgarsvæði

 Umferðarslysatíðni

 Húsnæðisverð

 Hvalfjarðargöng

 Álver á Reyðarfirði

 Akureyri

 Eyjar

 Framboð húsnæðis

 Kvótastaða

 Snjóflóð Vestfirðir

 Meðalhiti

 Meðalúrkoma

 Meðalskýjahula

 Meðalvindstyrkur

21

22

Atvinnugreinar með dreifða 
starfsemi.

 Fiskiðnaður

 Landbúnaður

 Ferðaþjónusta

 Orkufrekur iðnaður

 Olía?

 => Nýting landgæða

23

Þorskveiði eftir svæðum. 
Meðalveiði tonn/n.m.2 2005.  Mynd: 

Hafrannsóknarstofnunin.

24

Iceland and the Atlantic Ridge.  
Wikipedia Image.

25

Háhitasvæði á Íslandi. Mynd: Orkuveita 

Reykjavíkur.

26

Ferðaþjónusta á Íslandi: Gögn Hagstofu 

Íslands 2005

27

Umferðarþungi. Mynd: Trausti Valsson

Framtíð þessara greina?

 Hægur vöxtur

 Í magni

 gæði?

 En, minni sveiflur en margra 
sprotagreina.

28

29

Taka virkari þátt í ábyrgri umræðu 
um náttúru- og umhverfismál.

 Fiskveiðistjórnun

 Eru einhver efri mörk í fjölda 
ferðamanna?

 Landbúnaður

 Framtíðarsýn í orkufrekum iðnaði



Aðalfundur SSV 2008 

Laugum í Sælingsdal                                                            

 

39 
 
 

 

 

 

 

 

Hvað með menntun og 
menningu sem auðlind?

 Menntun og menning fólks í dreifbýli

 Fjarnám

 Skattar

30

Endurmenntun Vestlendinga

Stærð í km2

2439

Mannfjöldi í des. 2007

3.802

3.912

710

7.028

34

Populasjons utvikling.

Jákvæð

Neikvæð

Mjög neikvæð

Mjög 
jákvæð

35

kynjahlutfall, Konur/karlar 2007.

0,94

0,89

0,89

Innflytjendur, sem hlutfall af 

heildarmannfjölda árið 1998.

1,3%

4,5%

1,1%

1,1%

37

Innflytjendur, sem hlutfall af 

heildarmannfjölda árið 2006.

5,2%

9,0%

3,5%

3,4%

38

Innflytjendur, sem hlutfall af 

heildarmannfjölda árið 2008.

7,0%

9,6%

4,8%

5,6%

Lönnsinntekter per capita, med 

henhold til Reykjavik, år 2001.

40

Arbeidsledighet, med henhold til 

innbyggere på alderen 16-74, år 2002.

Íbúðaverð, sem hlutfall af verði í 

Reykjavík.

Ágúst Einarsson; Rektor Háskólans á Bifröst 

Fundarstjóri, góðir gestir.  

Ég tel að byggðaumræða sé á villigötum hérlendis og hafi verið um nokkurn tíma. Og mig langar til 

þess að taka upp nokkra punkta sem við þurfum að ræða. Á Vesturlandi búa núna um 2% af þjóðinni. 

Fyrir 10 árum var þetta hlutfall 2,5%. Þessi fækkun um 0,5% af þjóðinni á þessu landsvæði eru 15.000 

manns. Einu staðirnir þar sem hefur fjölgað hér á Vesturlandi er Akranes farið úr 5.000 í 6.000 á 10 

árum og svo svæðið í kring um Borganes og Borgarbyggð meðal annars vegna sameiningar. 

Annarsstaðar hefur orðið fækkun og sumstaðar mjög mikil miðaða við fólksfjölda. Vesturland er þó 

alls ekki verst sett af landssvæðunum en það er stóra samhengið sem við verðum að líta á, það eru 

rétt rúmlega 200 lönd í heiminum og það eru 40 þeirra sem hafa innan við 300.000 íbúa, mörg þeirra 

reyndar mjög fáa, en það er ekki óalgengt að það séu fámenn ríki til í heiminum. Hins vegar er þetta 

mjög stórt land 100.000km2 hér búa einungis 3 íbúar á hvern km2. Þetta er eitt strábýlasta landi í 

heimi, nánar tiltekið 6 strábýlasta land af þessum 200 í heiminum. Það er mjög algengt að 30 til 300 

íbúar búi á km2 10 falt upp í 100 falt þéttleiki byggða. Hér fer saman mjög mikið fámenni og mjög 

stórt land. En það er meira sem er sérstakt við Ísland. Að 2/3 af íbúum landsins búa á 

höfuðborgarsvæðinu og ef við tökum svæðið klukkustundarakstur frá Lækjartorgi í Reykjavík þá eru ¾ 

hlutar (eða 75% af þjóðinni )sem býr á þessu svæði. Þetta er nær einsdæmi í heiminum. Ef við tökum 

bara höfuðborgarsvæðið eða þessa 2/3 og skoðum aftur þessi 200 lönd, þá eru bara 5 lönd í 

heiminum þar sem stærra hlutfall býr á höfuðborgarsvæðinu. Þannig að Ísland er orðin að borgríki 

fyrir lifandi löngu og landsbyggðin er einnig horfin fyrir lifandi löngu og umræðu um landsbyggð sem 

eitthvað skiptir máli í þessu samfélagi er einfaldlega umræða á villigötum. Utan 

stórhöfuðborgarsvæðisins þar er strjálbýli þar er ekki þéttbýli og ekki einu sinni dreifbýli þetta er svo 

fátt fólk. Það er þetta sem við gleymum alltaf í þessari umræðu að Reykjavík með sína 110.000 íbúa 

telst hvergi í heiminum til borgar, þetta er bær og meira að segja smábær.  

Við köllum þetta borg og alveg eins og okkar einkenni er að lýsa ekki vel til hugtaka sem hafa 

forskeytið smá. Þegar við lítum á opinbera byggðastefnu síðastliðin 50 ár þið vitið hver hún er, staðir 

sem eru í byggð skulu vera áfram í byggð, þá hefur það í reynd ekki verið raunin. Síðasta samfellda 

byggðin sem lagðist af á Íslandi var á Jökulfjörðunum á árunum fyrir 1960. Þrátt fyrir þessa 

byggðastefnu allra flokka hafa sveitir mikið til tæmst frá þessum tíma og þorpunum og smástöðunum 

hefur fækkað mikið. Má alveg líkja þessu við að safinn hafi verið soginn úr byggðarlögunum 

umgjörðin sú sama þetta er eins og að sjúga rauðu úr eggi svo aðeins verði skurnin eftir og þarf oft 

lítið högg til að eggið brotni. Það eru mörg svæði hér á Íslandi þar sem einungis skurnin er eftir. Þessir 

2/3 af þjóðinni sem búa á höfuðborgarsvæðinu þeir búa á 1.000km2, landið er 100.000km2 2/3 búa á 

1% af landinu. Þá er 99% eftir fyrir okkur. Ísland er mjög vel byggilegt land það er ekki þannig að það 

sé óbyggilegt á Íslandi miðað við mörg önnur lönd, síður en svo. Ef þessi sama þróun heldur áfram 

eins og búferlaflutningarnir suður hafa verið síðustu ár getum við séð meðeinföldum framreikningi að 

80% af landsbyggðinni verður komin á höfuðborgarsvæðið á innan við 30 árum. Þessi segull að 

sunnan hann er sífellt að verða sterkari og sterkari. Ég var að lesa fyrir nokkrum dögum auglýsingu frá 

bæjarstjórninni í Hafnarfirði þar sem að skipulagt var nýtt svæði þar sem nú búa 3.000 manns en þar 

eiga að búa 12.000 manns. Það voru 20.000 íbúar í Kópavogi fyrir 10 árum þeir eru núna yfir 30.000, 

það eru 10.000 manns. Hér á Vesturlandi búa 15.000 manns. Hvaðan haldið þið að fólkið hafi komið? 

Þessi 20 og upp í 30, og hvað haldið þið að gerist þegar húsnæðisverð fer að lækka fyrir sunnan? 

Núna er húsnæðisverði haldið uppi á SV landi af verktökum vegna þess að þeir skulda svo mikið í 

þeim þúsundum íbúða sem að standa auðar og bankarnir verða að halda uppi veðunum, sérstaklega 

núna, og verða að halda uppi verði vegna þess að menn hafa ekki bolmagn til þess að afskrifa þessa 

hluti nú um stundir. Þetta mun gerast smátt og smátt. Auðvita á verð að lækka þegar framboð er 

orðið svona mikið og eftirspurn dregst svona mikið saman, menn þurfa ekki að vera mjög mikið lærðir 

í hagfræði til að vita að þetta mun gerast. En ef verðið lækkar stórfelldlega fyrir sunnar, verða ekki 

margir á landsbyggðinni sem hugsa sér að hér sé að nú sé lag að komast í stærra umhverfi í 

höfuðborginni.  

Það eru 2 atriði (hugtök) sem að skipta máli í þessu sambandi, það er menntun og menning. 

Menntunin er leiðin til þess að skapa störf og tekjur. Menningin er leiðin til þess að skapa umgjörð 

sem að fólk vill búa í. Við höfum dæmi um staði þar sem að þetta hefur lukkast vel, Borgarbyggð er 

einn slíkur staður, Akureyri og hægt er að nefna fleiri staði. Ég nefni ekki 2 aðalhugtökin í umræðu 

síðastliðinna 20 – 30 ára hver eru þau? Atvinnumál og samgöngur. Tvö lykilhugtök sem þið þekkið og 

eruð sjálf búin að tala um núna á þessum fundi og á mörgum fundum áður. Ég hef ekkert á móti þeim 

hugtökum síður en svo en ég er að reyna að fá ný hugtök inn í þessa umræðu. 

Fjárlögin í ár eru tæpir 500ma.kr. þar fara 100ma.kr. í heilbrigðismálin, 100ma.kr. í velferðarmálin, 

100ma.kr. í menntamálin, stóru flokkarnir 3 og síðan fara 30ma.kr. í samgöngumál. Það er mjög miklu 

varið til vegamála. Það hefur líka gjörbreyst landið hvað það varðar á síðustu 20 árum. Ef hið 

opinbera vill gera eitthvað sérstakt í þessari þróun sem ég er að lýsa þá er það langbesta aðgerðin og 

fljótvirkust að auka framlög til mennt- og menningarstofnana á landsbyggðinni. Það hefur ekki verið 

gert og bendir ekkert til þess að svo verði.  

Sameining sveitarfélaga sem þið ræðið hér eins og oft áður á fundum. Það er einfalt með þá 

aðferðafræði, það er beðið þar til það er of seint. Það er hægt að spyrja sig hvort að sveitastjórar eða 

bæjarstjórar séu réttu aðilarnir til þess að meta sameiningar sem að leiða oft til þess að þeir missi 

vinnuna. Ég er ekki að gefa ykkur neinar skoðanir eða hugarflug í því að þið metið það frá nokkrum 

öðrum forsendum heldur en umbjóðandi ykkar. Ég er að benda á þetta vegna þess að þetta er mjög 

þekkt vandamál í svokölluðum umboðsmannafræðum og í fræðum um opinbert val. Auðvitað skiptir 

þetta máli en aldrei er talað um þetta. Stærri sveitafélög leysa ekki allt og mjög víða er það hreinlega 

orðið of seint. Mér finnst alltaf gaman þegar talað er um sveitarfélög og sameiningu, nú byrjar 

umræðan aftur út af nýjum tilögum, að þá er sagt að ekki má nú fara of hratt og ekki má lögþvinga. 

En það er eitt sem að sameiningar síðustu ára hafa sýnt hjá sveitarfélögum, einungis eitt umfram 

annað að allar sameiningar hefðu mátt koma 15 til 20 árum fyrr til að það yrði gagn í þeim og það yrði 

viðspyrna á svæðunum. Það er nefnilega enginn vandi að bíða þangað til að lausnin skiptir engu máli. 

Miklar þjóðfélagslegar breytingar hafa orðið á síðastliðnum 10 árum og er það á mun meiri hreyfingu 

en það var áður. Sá sem fylgist ekki með hann dregst aftur úr og hann nær ekki inn. Og það sem verra 

er að þeir sem verða á undan þeim er alveg sama um þann sem er á eftir. Þið finnið það eflaust á því 

hvernig umhverfi byggðarinnar er orðið núna miðað við árin á undan.  

Ef við skoðum veikleikana og styrkleikana hér og í nágreninu. Við sjáum hér Akranes er í mjög sterkri 

sókn og Borgarbyggð líka eða heldur allavega vel sínu. Í Dölunum er staðan erfið. Snæfellsnes jafnvel 

líka. Vestfirðir einnig og jafnvel norðanverðir Vestfirðir. Þetta er nýtt svona mat ég ekki N- Vestfirði 

fyrir 2- 3 árum. Ég var ekki svartsýnn fyrir hönd vina minna á N- Vestfjörðum en ég er það núna. 

Húnavatnssýslan mínir næstu nágranar, það er líka mjög dapurt þar. Skagafjörður hins vegar þar eru 

nokkur styrkleikamerki í anda þess sem ég er að tala um. Sauðakrókur, sterkur staður, skólarnir 2, 

framhaldsskólinn, skólinn á Hólum, þar er sterk umgjörð. Siglufjörður, þar er erfitt og göngin munu 

ekki breyta öllu úr því sem komið er. Eyjafjörður verður í lagi út af nálægðinni við Akureyri þetta 

svæði sem er þó að falla saman. En það er eitt sem að þið hafið örugglega ekki hugað út í að það búa 

5,5% af landsmönnum á Akureyri og þetta hlutfall hefur verið óbreytt í 50 ár. Sama hlutfall og var 

fyrir 1960. Og ef við skoðum Austurland þá höfum við séð og rannsakað af Háskólanum á Bifröst að 

ástandið er í góðu lagi á mið- Austurlandi meðal annars vegna þeirra ágætu framkvæmda sem þar 

eru, þær ná hvorki áhrifum á N- Austurlandi né S- Austurlandi. Jaðarsvæðin á Austurlandi eru í 

verulegum erfiðleikum og við sjáum líka erfiðleikana í Rangárvallasýslu, ég hef séð þetta heima í 

Eyjum en við sjáum gífurlega uppbyggingu á Reykjanesskaganum öllum og það er athyglisvert að 

stjórnvöld síðastliðinna ára hafa lagt alveg sérstaklega áherslu á að efla það svæði sem að þó telst til 

þessa stórhöfðaborgarsvæðis sem að ég hef verið að lýsa og þetta fólk hefur náttúrulega komið af 

landsbyggðinni því að fólk dettur nefnilega ekki af himnum ofan.  

Þið hafið sjálfsagt heyrt um hugtakið ,,Brain drain“ eða speki leki eins og það er þýtt. Það er notað oft 

yfir vandamál hjá þjóðum þegar duglegt of vel menntað fólk fer í burtu þegar lífsskilyrði versna. Það 

hafa margar þjóðir þurft að ganga í gegn um þetta. Íslendingar hafa stundum þurft að glíma við þetta 

en þetta getur líka gerst í búferlaflutningum innanlands. Það er stundum sagt þegar kreppir að, að 

1/3 verður kyrr við óbreyttar aðstæður, 1/3 lagar sig að breyttum aðstæðum á svæðinu og 1/3 fer í 

burtu. Þetta snýst ekki alltaf um tekjurnar. Vestfirðir voru um árabil með hæstu meðaltekjur á 

landinu. En fólki fækkaði samt mikið. Þetta með menninguna, þessi félagslega umgjörð sem þarf að 

vera í nútíma samfélagi til að fólk vilji búa á svæðinu er óstjórnlega mikilvæg ásamt skólunum og 

möguleikunum fyrir yngra fólkið. Fólk hinsvegar ræður ekki mikið um það hvaða fólk er að flytja af 

einstökum svæðum, alla vega ekki opinberlega.  

Mér finnst vera fyrsta skrefið í þessari umræðu, að reyna að breyta umræðunni. Hætta að tala 

eilífalega um samgöngubæturnar og atvinnuuppbygginguna. Þó ég sé ekkert á móti þessum orðum 

og þessum hugtökum og veit nákvæmlega að hvaða gagni þau koma þá þarf fleiri þræði í þessa 

umræðu. Það er það sem ég er að reyna að draga fram. Það eru margir sem búa á bæjunum í 

Borgarfirði og vinna hjá mér upp á Bifröst. Tölvutæknin, það væri nær að bæta netsambandið, heldur 

en samgöngurnar víða. Mér skilst að það sé ekki netsamband hér, ég var sjálfur að kenna 

meistaranemum í menningarstjórnun í fjarnámi og það voru margir nemendur úr Dölunum og þeir 

voru ekki með neina nettengingu. Duglegt fólk sem komst í gegn um námið á hörkunni. En það getur 

þetta ekki alltaf. Hvaða möguleika hefur þetta fólk til að taka þátt í því sem er að gerast, það á enga 

möguleika. Það er ekkert flóknara en það. Þetta upplifði ég sjálfur nú í vor þegar ég var að kenna 

þessu ágæta fólki sem var í mínu námskeiði héðan af þessu svæði. Stór vinnusvæði eins og í Hvalfirði 

og á mið- Austurlandi. en jaðarbyggðirnar verða út útundan, ekki gleyma því að Háskólinn á Bifröst er 

eitt af stærstu fyrirtækjum í Borgarbyggð og einn af stærstu launagreiðendunum. Ég vil nefna 2 dæmi 

sem kalla á það að menn taki umræðuna frá öðru sjónarhorni. Takið landbúnaðinn sem lent hefur í 

miklum þrengingum á undanförnum árum. Það er ein mesta lág launagreinin með sífellt minna vægi í 

hagkerfinu og sífellt færra fólk sem vinnur þessi störf. Svipað og þekkist víða annarsstaðar. Þetta 

hefur verið ein helsta ástæðan í búsetubreytingu ekki aðeins hérlendis heldur víða. Samt er þessi 

atvinnugrein mjög kostnaðarsöm, mjög vernduð, ein sú verndaðasta í heiminum en hefur ekki verið 

að skila þeim árangri sem vænst var til. Það eru til aðrar leiðir. Menn stóðu frami fyrir þessum 

vandamálum fyrir 20 árum hinumegin á hnettinum á Ástralíu og á Nýja Sjálandi. Nýsjálendingar þeir 

breyttu kerfinu og tekjur bænda drógust mjög saman þær náðu síðan sömu stöðu efir 5 ár og hafa 

hækkað mikið síðan. Það vinna núna jafn margir í landbúnaði á Nýja Sjálandi og gerðu fyrir 30 árum 

og þar býr núna sami fjöldi í dreifbýli og árið 1920 eða fyrir um hálfri öld. Ég er ekki að segja að sú 

aðferðafræði sem gekk þarna eigi við hér en það sem ég er einungis að segja er að það þarf að 

breikka þessa umræðu. Nákvæmlega eins og við höfum séð, þá geta gerst hlutir með óvæntum 

afleiðingum. Eins og sjóstöngin sprettur með óvæntum hætti út úr sjávarútveginum á Vestfjörðum og 

virðist vera að stefna í væna hluti. En ferðaþjónusta sem er oft nefnd, þá er eitt sem er aldrei nefnt 

um ferðaþjónustu sem er alþjóðlegt einkenni hennar. Það er að þetta er láglauna atvinnugrein og er 

það alls staðar. Þó oft verði verðmætasköpun af henni þá þarf fólk að hafa mikið fyrir því. Þið hafið 

ferðast nógu mikið um heiminn til þess að átta ykkur á því. Auðvitað á að leggja áherslu á ferða-

þjónustu en það þarf líka að gera sér grein fyrir hverskonar atvinnugrein það er og við höfum ekki náð 

því að hafa tekjur af ferðamönnum með hliðarþjónustu því að tekjurnar eru þar og ávinningurinn ekki 

í því að sýna einhver sér náttúrueinkenni. Ég get talað út frá ágætri reynslu um það því ég veit að 

Vestmannaeyjar, þetta er 1 af 10 bestu stöðum í N- Evrópu til að fara í dagsferðir með ferðamenn til. 

Það er svo margt að sjá þar og ber höfuð og herðar yfir aðra staði hér á landi að öðrum ólöstuðum. 

Höfum við náð að gera úr þessu einhvern alvöru atvinnuveg eins og ferðaþjónusta getur verið víða og 

haft tekjur af hliðastarfseminni? Nei.  

Ég vil nefna eitt, eitt sem ég vill segja ykkur hér að lokum. Að líklega getum við staðið frammi fyrir 

stærstu ógn við Ísland í rúmlega 1000 ára sögu landsins. Látið ykkur ekki detta í hug hvað ég er að tala 

um núna. En það steðjar ógn að okkur sem er eldi á fiski og erfðabreyttur fiskur. Það getur verið að 

þróunin í þessum efnum geri veiðar á fiski ósamkeppnishæfar. Þetta gæti gerst á næstu 10 – 20 árum. 

Nú spyr ég ykkur. Hvar er sóknin í þessum málum. Hvar er umræðan um þetta mál hér á landi hjá 

ykkur eða öðrum. Svarið er hún er hvergi. Þessar framfarir í erfða- og lífvísindum eru svo 

stórkostlegar að þær munu hafa áhrif á svið sem við höfum ekki órað fyrir.  

Hér er margt sérstakt miðað við aðstæður erlendis og hvernig aðstæður voru hér áður og það verður 

búið vitaskuld áfram á landinu en keðjan sem að heldur þessu jafnvægi hún er alltaf að verða veikari 

og veikari. Við höfum komið með hugtak frá Bifröst sem er háskólakeðja. Háskólar leysa ekki allt, ég 

held t.d. að menntaskólinn í Borgarbyggð mun gera meira gagn fyrir samfélagið þar heldur en skólinn 

minn og Bændaháskólinn á Hvanneyri. Það þarf hinsvegar fleira að fléttast inn í þessa keðju. 

Menntun og menning aftur þessi lykil hugtök. Því að sárafáir einstaklingar sem verða dreifðir víða um 

land geta ekki boðið börnum og unglingum upp á framtíðar umhverfi.  

  

Pallborðsumræður  

Að loknum erindum fóru fram líflegar pallborðsumræður.  

Guðmundur Ingi, bæjarstjóri Grundarfjarðarbæjar þakkaði fyrir áhugaverð erindi og bar upp tvær 

athugasemdir við erindi Ágústs. Hann taldi ekki rétt að sveitarstjórnarmenn væru ekki réttir aðilar til 

að leiða vinnu og umræðu um sameiningar sveitarfélaga. Hann hafi ekki enn hitt þann aðila sem 

hefur sveitarstjórnarmál að atvinnu sem ekki er tilbúinn að leiða vinnu við sameiningu ef það er í 

þágu sveitarfélagsins. Fólk í þessum geira sé ekki að vinna gegn sameiningu í þágu eigin hagsmuna.  

Guðmundur setti einnig út á greiningu Ágústs á þróun á landinu m.t.t. vaxtar eða samdráttar sé að 

einu leiti vitlaus. Varðandi Rangárvallasýslu og að þar sé niðursveifa, það sé ekki rétt, þar var 

niðursveifla fram til 1990 en síðustu 2 ár hefur verið mikil sókn.  

Eydís Aðalbjörnsdóttir frá Akranesi þakkaði fyrir áhugaverð erindi. Hún vildi spyrja Ágúst varðandi 

ummæli hans að ekki hafi nægilegar áherslur verið lagðar á menntunar- og menningarstarfsemi 

heldur fari allur kraftur í umræður um samgöngu- og atvinnumál. Spurði hvort menntamál hafi ekki 

verið að eflast, fleiri framhaldsskólar og háskólasetur. Spurði Ágúst hvort hann sæi hlutverk sitt sem 

rektors háskólans á Bifröst, að leiða þá nemendur sem að útskrifast úr Bifröst inn í atvinnulífið á 

landsbyggðinni? 

Einar K. Guðfinnsson, sjávarútvegs- og landbúnaðarráðherra þakkaði fyrir áhugaverð erindi. Hann 

taldi mjög mikilvægt að nálgast vandamál landsbyggðarinnar á fjölbreyttan hátt. Margir og flóknir 

þættir hefðu áhrif á fólksflótta af landsbyggðinni. Hér áður fyrr voru samgöngur og innri gerð lélegar. 

Ekki til leiksskólar né framhaldsskólar. Lífsgæðin fólgin í því að hafa vinnu. Í dag sé þörfin önnur og 

flóknari en hún var. Ísland sé nú að veita hvað mest allra þjóða til menntamála. Einar spurði hvort 

raunhæft væri að reyna færa menturnar- og menningarstarfsemi út á land og hvort við gætum aukið 

hlutfall þekkingarstarfa úti á landi og ættum við að reyna færa þetta til.  Ættum við að færa okkar 

menntakosti í auknu mæli út á land. Sumir segja að forsenda menningar sé mannfjöldi og öfugt. 

Hvernig getum við eflt menntun og menningu úri á landi en frekar? Getur menning átt sér stað úti á 

landi? Einar sagðist vera á móti bölmóði í garð landbúnaðarins því nú sé mikið fjárfest í greininni. 

Einnig séu Íslendingar að gera góða hluti í þorsk-, bleikju- og lúðueldi.  

Sveinbjörn Eyjólfsson, Borgarbyggð taldi vænlegt fyrir sveitarstjórnarfólk að hlusta á þau erindi sem 

hér voru flutt og reyna að notfæra sér þessar upplýsingar í stað þess að drepa boðbera válegra 

tíðinda, þar sem allt sem hann heyrði í þessum erindum voru staðreyndir. Fagnar því að Einar K. 

Guðfinnsson tali um að nú sé rétti tíminn til að leggja ríkari áherslu á menntamálin. Nú á 

samdráttartímum er rétti tíminn til þess. Sveinbjörn spyr hvernig fræðimenn geti komið skilaboðum 

og niðurstöður rannsókna á framfæri hjá embættismönnum og hvernig getum við eflt umræðuna um 

byggðamál?  

Grímur Atlasson, sveitarstjóri Dalabyggðar benti á að varðandi menntamál þá er Ísland afskaplega 

óhagstæð eining. Tók undir með Ágústi rektor um að menntun sem framboð er af á Vesturlandi, skili 

sér illa inn í sveitarfélag eins og Dalabyggð. Fólk sé fremur sogað af svæðum til þess að sækja sér 

menntunar. Það sé ekki frá því litið þrátt fyrir að góðir háskólar séu komnir upp víða. Grímur spyr 

hvort að ráð væri að veðja á þrjá stjóra byggðakjarna á landsbyggðinni eða eigum við að sækja út fyrir 

kjarnann. Er raunhæft að t.d. iðnnám yrði stærst á Ísafirði eða Húsavík. Gætum við flutt slík í heilu lagi 

til einhverja byggðakjarna út á landi.  

Kristinn Jónasson, bæjarstjóri Snæfellbæjar þakkaði fyrir mjög áhugaverð erindi. Kristinn talar um að 

vægi samgangna sé gríðarlega mikilvægur málaflokkur. Tekur sem dæmi Vestmannaeyjar og hvernig 

konur sjómanna fáist ekki til þess að flytja til Eyja. Spyr hvort að fólk haldi að háskólasamfélagið 

Borgarbyggð væri jafn sterkt og Akurnesingum fjölgað jafn mikið ef ekki hefðu Hvalfjarðargöngin 

komið til. Forsendan fyrir því að framhaldsskóli í Grundarfirði kom til voru bættar samgöngur. Kristinn 

tók undir með Ágústi að menntun sé algert lykilatriði í framtíðar byggðarþróun á þessu landi og 

fjármagn til vísinda skipti einnig mjög miklu máli. Góðar mennta- og vísindastofnanir kalla á kjarna í 

kring um þá starfsemi. Telur að við verðum að gera meira að því að breikka sviðið úti á 

landsbyggðinni. Annar þáttur sem Kristinn lagði mikla áherslu á var  að umhverfis mál skiptu 

gríðarlegu máli fyrir framtíð Íslands. Lagði áherslu á að passa umhverfismálin í öllu sem við gerum og 

framleiðum. Hættulegur hópur innan þess málaflokks er öfgahópur sem skilur ekki samspil manns og 

náttúru því stundum þarf náttúran að gefa eftir en stundum maðurinn. Hann benti á að þegar maður 

kemur til Reykjavíkur og sér uppbygginguna á svæðinu milli Hafnarfjarðar og Garðabæjar þá skiptir 

hraunmoli engu máli þar en á Snæfellsnesi má ekki hreyfa við einum einasta mola í nafni 

umhverfisverndar. Telur að viðhorfið sé því að náttúran úti á landi sé merkilegri en náttúra á 

höfuðborgarsvæðinu. Þakkar kærlega fyrir áhugaverð erindi.  

Sigríður Finsen, fráfarandi stjórnarformaður SSV þakkar pallboðinu fyrir. Veltir upp hvort að það 

hefði þurft að endurraða ræðumönnunum þannig að Ágúst hefði verið í miðjunni og Vífill síðan í 

kjölfarið með sitt erindi. Þá hefði myndast meira jafnvægi í umræðunni. Kom fram hjá Vífli að við á 

Vesturlandi erum að gera margt mjög gott. Fólkið sem býr þar er ánægðara með sín lífsskilyrði nú en 

fyrir 3 árum. Konur eru farnar að fara frá höfuðborgarsvæðinu og sækja í jaðarbyggðir. Ágúst stillti 

máli sínu upp með mjög snaggaralegum hætti. Sveitastjórnamenn verði að reyna að tryggja að fólk 

hafi betra aðgengi að námi. Sigríður vitnar í Blair fyrrverandi forsætisráðherra Bretland sem lagði 

gríðarlega áherslu á menntun á sínum ferli. Hún lagði einni áherslu á að við mættum ekki missa 

sjónar á því sem við gætum gert til þess að auka framboð og aðgengi að menntun.  

Þorgrímur E. Guðbjartsson frá Erpsstöðum þakkaði fyrir áhugaverð erindi. Hann vakti máls á  

mikilvægi menntunar, menningu og samgangna. Hann benti á að fólk færi gjarnan í nám erlendis og 

kæmi heim með þá þekkingu. Nú væri svo komið í Dalabyggð að nettenging sé til trafala þegar fólk 

vilji sækja sér framhaldsmenntun sem í boði er á vefnum. Einnig hefur nettenging verið til trafala fyrir 

atvinnuuppbyggingu og menningu á svæðinu. Hann nefndi dæmi um það þegar hann sjálfur kom úr 

námi og hugðist byggja upp atvinnu í kring um sitt nám þá var sú grunn þjónusta sem uppbyggingin 

útheimti ekki fyrir hendi frá hinu opinbera. Hann benti á þætti eins og samgöngur, fjarskipti og 

rafmagn. Hann sagði frá því að deginum áður hefði hann verið að starta nýju fjósi á Erpsstöðum sem 

er 100m.kr. framkvæmd og það féll. Rafmagnið á svæðinu sé eins fasa, Rarik neiti að koma með 

þriggja farsa rafmagn til þess að bjarga starfseminni nema að hann greiði flýtikostnað upp á 6m.kr. 

Hann sagðist hafa hafnað því á grundvelli þess að það sé jafnréttismál að boðið sé upp á þriggja fasa 

rafmagn. Hann sagði frá því að Rarik hafi boðið honum rafhrút sem átti að skaffa þriggja fasa, síðan 

þegar kveikt var á hrútnum kom bara reykur. Hann kallaði til ráðherra og þingmanna að gera eitthvað 

í þessu máli. Hann sagðist nú þegar hafa rætt þetta mál við iðnaðarráðherra. Hann lagði mikla áherslu 

á hve mikið jafnréttismál það yrði að fólki yrði sköffuð sú þjónusta til þess að geta byggt upp 

atvinnustarfsemi í kring um sína menntun þar sem það býr. Hann taldi að annaðhvort yrði ríkið að 

skaffa nauðsynlega þjónustu eða setja fólki hömlur þannig að fólk úti á landi geti ekki staðið í slíkum 

fjárfestingum. Hann styður Ágúst í flestum þeim málum sem hann bar upp í sínum fyrirlestri þó að 

þeir séu ekki alltaf sammála í landbúnaðarmálum.  

Gísli S. Einarsson, bæjarstjóri Akranes þakkaði fyrir áhugaverð erindi um nýsköpun, búsetu og erindi 

Ágústs sem var til þess fallið að kveikja í mönnum frjóa hugsun. Hann benti samt á að þeir hefði ekki 

komið inn á mikilvægt atriði er varðar búsetu en það er afþreying. Hann spyr hvernig frummælendur 

meti stórauknar kröfur fólks um góða afþreyingu til vals á búsetukosti. Hann benti á að 50 til 60% af 

tíma fólks verji  það til afþreyingar. Þetta tengist búsetuþróun, menntun og menningu.  

 

Pallborð svarar spurningum úr sal 

Páll S. Brynjarsson fór yfir þau málefni sem báru á góma.   

Ágúst Einarsson, rektor þakkaði fyrir ágætar spurningar og ábendingar. Hann benti á að með sinni 

ræðu var hann að reyna að draga fleiri þræði inn í þessa umræðu um þessa málaflokka. Hann benti á 

að menningin og menntunin séu þau tæki sem nú séu fyrir hendi til þess að reyna að vinna okkur út 

úr þeirri þróun sem hér hefur verið ríkjandi, að allir safnist saman á SV-horninu. Hann benti einnig á 

mikilvægi samgangna og að vitanlega hafi verið unnið stórvirki í þeim málaflokki á síðustu árum og 

áratugum. Hvað samgöngumálin varða þá er búið að leysa mjög margt þó ekki sé hægt að leysa allt, 

samgöngumál eru endalaus málaflokkur. En nú sé spurning um forgangsröðun. Hann benti á 

afþreyinguna ,sem Gísli kom inn á, og mikilvægi þess að hún sé til staðar jafnvel þó að fólk noti hana 

ekki. Hafi möguleika á því að fara í leikhús þó maður nýti það ekki. Varðandi hagsmunaárekstra þá 

benti Ágústu á að hann væri ekki endilega að benda á sérstaka aðila í þessum efnum, heldur einungis 

að benda á að þessir árekstrar væru til staðar. Í svari sínu til Einars K. benti hann á að margt gott 

hefði verið gert síðustu ár en sú þróun hafi gengið allt of hægt. Hvað varðar landbúnaðinn þá er hann 

ósammála Einari hvað varðar að líta á aðrar lausnir þegar kemur að landbúnaði. Hann kom einnig inn 

á eldisfiskinn og hvernig erfðabreyttur fiskur gæti verið ógn við okkar útgerð. Einnig kom Ágúst inn á 

að hann væri ekki að gera lítið úr öðrum málaflokkum eins og samgöngu og atvinnumálum. Hann 

svaraði spurningu um flutning stofnana út á land. Hann taldi það frekar árangurslitla aðgerð og oft 

ekki heppnast sérlega vel. Menn ættu frekar að taka málið lengra með umræðu um kjarna. Ættu 

menn að hætta að hugsa um jaðarbyggðir og einblína frekar á kjarna? Þó að byggð hafi ekki lagst af í 

50 ár þá er hún samt komin að fótum fram mjög víða. Það er frjáls búseta á landinu og oft er það 

þannig að fólk kemst ekki frá byggðakjörnum vegna þess að það er hlekkjað við eignirnar sínar. Hvað 

gerist gagnvart landsbyggðinni ef húsnæðisverð fer að hrapa á höfuðborgarsvæðinu. Þessi umræða á 

alls ekki einungis við um fólk sem býr á SV-horninu. Hann ítrekaði að hann sé ekki að biðja 

samgönguráðherra að draga úr framlögum til samgöngumála. Hann bendir aftur á þau tæki sem 

mikilvægt er að nota til þess að reyna að sporna við þeirri þróun sem hefur verið og að alvarleiki 

málsins sé mikill vegna þess að smærri staðir úti á landi séu að slitna úr sambandi. Hann var sammála 

Sigríði um að auðvitað væri verið að gera margt gott en að spurningin væri hvort að það væri nóg. 

Benti á að við hlekkjum ekki fólk niður inn í einhverjum stofnunum sem fluttar eru út á land. Hann 

bendir á að það sem honum finnist vanta hér væri meira fólk. Hann benti á að Ísland minnti margt á 

Bandaríkin á 19. Öld. Hér hafa ekki alltaf verið Íslendingar. Við ættum að opna landið fyrir fleira fólki. 

Það tekur fólk ekki nema eina kynslóð að verða Íslendingar. Ágúst þakkar fyrir.  

Pétur Reimarsson, forstöðumaður SA þakkaði fyrir góðar spurningar og tilmæli. Hann taldi sig 

jafnframt ekki hafa miklu við að bæta. Benti þó á að SA fjallar mikið um eflingu byggðakjarna og að 

nánast væri útilokað að bjóða fulla þjónustu í öllum byggðum landsins heldur verði að hugsa þetta 

eins og tré þar sem megin þjónustan er í kjarnanum en síðan breiðist byggðin út. Hann benti á að til 

lengri tíma litið sé óraunhæft að ætla að allstaðar sé hægt að halda úti byggð. Mikilvægast sé að 

innviðirnir geri fólki kleift að búa þar sem það vill. Það sé ekki verið að hindra búsetu fólks á 

einstökum svæðum með því að draga uppbygginu innviðanna. Einnig benti hann á að mikilvægt sé að 

innviðirnir geri fólki kleift að búa í öllum kjörnunum t.d. varðandi samgöngur og fjarskipti. Hann 

leggur einnig áherslu á gríðarlegt mikilvægi samstarfs fyrirtækja, skóla og rannsóknaraðila. Hann segir 

frá fundarherferð Guðmundar Heiðars Gunnarsson frá Matís á Höfn sem bar yfirskriftina hagvöxtur í 

heimabyggð. En þar var sagt frá því hvernig samstarf á mörgum sviðum með áherslu á að nýta 

sérstöðu til þess að auka hagvöxt. Með því að nýta þau atriði sem til staðar eru s.s. náttúruna, 

landbúnaðinn og þekkinguna sem fyrir er munu góðir hlutir gerast, þó þeir gerist hægt. Sífellt komi 

fram nýjar kröfur. Hann tók dæmi um að svipaðir hlutir séu fyrir hendi í Skagafirði og á Háskólanum á 

Hólum. Hann taldi nákvæmlega sömu möguleika geta verið fyrir hendi hér. Bendir á að á Vesturlandi 

séu skólar og rannsóknarstofnanir og öflugt net í kring um mennta- og menningarstofnanirnar. En 

hann tók fram að þetta væri langtímaþróun og að góðir hlutir gerðust hægt. Það er sama hve mikið 

væri gert í samgöngumálum því að kröfurnar væru alltaf að aukast. Hann tók undir með fyrri 

ræðumönnum hvað varðaði mikilvægi afþreyingar því við værum í samkeppni um búsetu við útlönd 

og atvinnulífið hérlendis væri í samkeppni við atvinnulífið erlendis. Einnig um afþreyingu og 

menningu. Pétur tók undir með Kristni um mikið mikilvægi umhverfisvottunar Green Globe og telur 

að það sé mikil viðurkenning fyrir svæðið. Hann þakkaði fyrir.  

Vífill Karlsson, hagfræðingur byrjaði á umræðunni um kjarna og hvernig mögulegt væri að snúa 

byggðaþróun við. Kom inn á spurninguna hvort gáfulegt sé að fara leið Finna um miðstýrða 

byggðakjarna. Hélt samt að tölurnar varðandi fjölgun í einstaka byggðarlögum styðji að það fjölgi 

sérstaklega í þeim byggðarlögum sem eru í um 120km radíus frá höfuðborginni, vegna þess að 

velgengni höfuðborgarsvæðisins hefði áhrif langt út. Fjölgunin væri ekki til staðar ef ekki væri svona 

hátt atvinnustig í höfuðborginni. Við værum eflaust að berjast við víðtækari fólksfækkun af landinu ef 

ekki væri sterk höfuðborg. Hann benti á að þó Reykjavík væri þorp á heimsvísu þá hefði hún samt 

sem áður einkenni höfuðborga með það sem hún býður upp á. Hann hefði viljað sjá öflugri opinbera 

stefnu í eflingu kjarna og helst 4 frekar en 3. Hann tók undir mikilvægi afþreyingar með hinum 

frummælendunum . Hann taldi samgöngumál nauðsynlega forsendu fyrir íbúafjölgun en að bættar 

samgöngur einar og sér bæti ekki búsetuskilyrði heldur verður að efla þætti eins og menntun og 

menningu. Benti á að þetta væri mjög flókið samspil og tekur sem dæmi stóra borg eins og Liverpool 

sem hefur þurft að glíma við mikil vandamál er varðar fólksfækkun síðustu misserin og sjá svo minni 

svæði þar sem fólki er að fjölga. Taldi mikilvægt að leggjast yfir þessa þróun og skoða alla þætti sem 

gætu mögulega skipt máli. Hann lagði þann skilning í erindi Ágústs að við hefðum einblínt um of á fáa 

þætti í þessari þróun og fagnar því að men horfi til fleiri. Varðandi umhverfismálin þá vildi hann 

meina að forsenda búsetu á Íslandi væri að hægt sé að nýta landið. Það væri lang ódýrast og 

hagkvæmast að stafla fólki landsins upp í blokkum í Reykjavík, en ef men ætluðu að nýta auðlindir 

landsins kallaði það á dreifða búsetu. En það þyrfti að taka boltann lengra og efla þekkingargreinar úti 

á landsbyggðinni til þess að auka fjölbreytni þar og tvinna saman við atvinnugreinar byggðar á 

landnýtingu með verðmætaaukningu í huga. Hann kallaði eftir aukinni umræðu frá fólki úti á landi um 

umhverfis mál og þannig reynt að losa hana úr þeirri gíslingu þess skotgrafahernaðar sem hún hefur 

verið í á síðustu árum. Hann taldi að fjölgun hér á landi muni gerast nokkuð hratt á næstu árum því 

það sé orðið nokkuð þröngt á Vesturlöndum en hér sé nægt pláss og góð lífsskilyrði. Líklega yrði hér 

meiri viðloðun fólks sem hingað kæmi ef við myndum taka upp evru. Takk fyrir.  

Þar með lauk pallborðsumræðunni og Páll Brynjarsson fól stjórn fundarins aftur í umsjón 

fundarstjóra. 

Næst á dagskránni var erindi Svanfríðar Jónasdóttur formanns verkefnisstjórnar um rammaáætlun 

vegna vatnsafls og jarðvarmavirkjanir. 

 

SVANFRÍÐUR JÓNASDÓTTIR; RAMMAÁÆTLUN UM VERND OG 

NÝTINGU NÁTTÚRUSVÆÐA MEÐ ÁHERSLU Á VATNSAFLS OG 

JARÐHITASVÆÐI. 
 

 

 
 

 

 

 
 

Rammaáætlun um vernd og nýtingu 

náttúrusvæða með áherslu á vatnsafl og 

jarðhitasvæði

Svanfríður Jónasdóttir, formaður verkefnisstjórnar.

Aðdragandi og markmið

Maður – nýting - náttúra

• Unnið hefur verið að Rammaáætlun um 

nýtingu vatnsafls og jarðvarma frá árinu 

1999 í samræmi við framkvæmdaáætlun 

ríkisstjórnarinnar Sjálfbær þróun í íslensku 

samfélagi árið 1997.

Markmið rammaáætlunar

• Ná sátt um vernd og nýtingu.

• Leggja mat á og flokka virkjunarkosti, jafnt 

vatnsafl og háhita, og áhrif þeirra á 

náttúru- og menningarminjar, m.a. með 

tilliti til orkugetu, hagkvæmni og annars 

þjóðhagslegs gildis.

1. áfangi rammaáætlunar

• Þróun aðferðafræði við röðun 

virkjanakosta; virkjanahugmyndir 

metnar og flokkaðar.

• Náði til allra helstu virkjanakosta í 

jökulám og jarðhita næst byggð.

• Gögn skortir í ýmsum tilvikum.

• Skil í nóvember 2003

Undirbúningur 2. áfanga

• Ný verkefnisstjórn 2004

• Setti af stað rannsóknir og gagnaöflun, 

einkum á háhitsvæðum og landslagi.

• Framvinduskýrsla vegna undirbúnings 2. 

áfanga í maí 2007



Aðalfundur SSV 2008 

Laugum í Sælingsdal                                                            

 

53 
 
 

 

 

 
 

 

 
 

 

 

Áherslur við 2. áfanga

Ný verkefnisstjórn september 2007

• Skipuð 12 fulltrúum hagsmunaaðila s.s. 

Samorku, náttúruverndarsamtaka, 

Sambands íslenskra sveitarfélaga.

• Áherslan er einkum á háhitasvæðin.

• Aukið fjárframlag til rannsókna.

• Orðið vernd á undan orðinu nýting.

• Formleg staða rammaáætlunar 

Staða vinnu

• Síðustu rannsóknum lýkur í vetur og 
snemma næsta vor.

• Áhersla á sjálfbærni sbr. bréf ráðherra.

• Sömu matsaðferðir notaðar og í 1. áfanga.

• Sambærilegir faghópar skipaðir til að vinna 
að og meta einstaka þætti.

• Náttúrufar og minjar - útivist og hlunnindi, 
atvinnulíf og byggðaþróun - orkulindir.

Lok vinnunnar

• Verkefnisstjórnin skal ljúka störfum fyrir lok 

árs 2009 og skila skýrslu til iðnaðar- og 

umhverfisráðherra með heildarmati og 

flokkun á þeim kostum sem teknir voru 

fyrir í 1. og 2. áfanga rammaáætlunar um 

nýtingu vatnsafls og jarðvarma. 

• Niðurstöður lagðar fyrir alþingi og fá 

þannig formlega stöðu.

Fundarstjóri þakkaði Svanfríði fyrir erindið og bauð fundarmönnum að beina fyrirspurnum til 

Svanfríðar. 

Fyrirspurnir til Svanfríðar og svör 

Kristinn Jónasson spurði hvort bara væri verið að skoða vatns og jarðhita nýtingu en ekki líka nýtingu 

vindorku og sjávarfalla. 

Svanfríður svaraði því að einungis væri verið að skoða vatnsafl og jarðvarma. 

Kristinn H. spurði hvernig litið væri á skilgreiningu á orðinu „sátt“ hvað þessi mál varðar – hvort það 

þýddi að allir þyrftu að vera sammála. 

Svanfríður svaraði að „sátt“ væri markmið þar sem engin umræða getur verið deyðandi og verri en 

nokkur átök, en dínamísk umræða gæti verið frjó og góð. Allir vilja fá leikreglur til að fara eftir, jafnt 

Sveitarfélög

og rammaáætlun

• Sveitarstjórnir vilja framkvæmdir og 

atvinnuuppbyggingu.

• Sveitarfélög eru áhrifamikið stjórnvald í 

gegnum skipulag.

• Niðurstaða rammaáætlunar mun 

væntanlega hafa áhrif á ákvarðanir þeirra

í framtíðinni.

Er sátt möguleg?

• Er hægt að ná sátt um vernd og nýtingu 

með því að leggja faglegt mat á og flokka 

virkjunarkosti?

• Hvað kosti eigum við aðra?

Takk fyrir!

orkufyrirtækin og aðrir hagsmunaaðilar. Því væri núverandi ástand ekki gott, hvorki fyrir þá sem vilja 

virkja eða þá sem vilja vernda. Leikreglur eru sú sátt sem menn leita eftir.  

Svanfríður sagði að ekki væri litið á þetta verkefni sem flokkspólitíska vinnu – þegar skipað var í þessa 

nefnd í upphafi þessa verkefnis hafi verið annað stjórnarsamstarf en nú væri og að lokinni þessari 

vinnu verður afraksturinn lagður í hendur þingmanna. Mikilvægt væri að ekki yrðu flokkspólitískar 

línur með og á móti um þetta mál, heldur verði settar leikreglur þar sem allir geti gefið svolítið eftir til 

að hægt sé að ramma þessar leikreglur inn. Faghóparnir sem starfa í þessari vinnu eru skipaðir 

sérfræðingum sem eru færastir á sínu sviði, þeir leiti svo til fleiri fræðinga og stofnana til að vinna 

fagvinnuna. Verkefnisstjórnin setur bara ramman um leikreglurnar. Og þess er vænst að þessi vinna 

verði hafin yfir pólitíska flokkadrætti þegar afurð þessarar vinnu verður svo afhent þingmönnum og 

vonandi að þingmenn virði það faglega mat sem sett verður fram. 

Guðmundur Ingi spurði um hvernig landsskipulag kæmi að þessari vinnu. 

Svanfríður svaraði að ef gert yrði landsskipulag þá hlyti þessi vinna verða hluti af því. Ábyrgð hefur 

áhrif inn í rammaáætlunina þar sem verkefnisstjórnin fer yfir kosti og galla á því að virkja og vernda.  

 

Að loknum fyrirspurnum var gert stutt kaffihlé á fundinum og því næst héldu nefndir til 

nefndarstarfa.  

 

Eftir að nefndarstörfum var lokið voru ályktanir bornar til atkvæða. Samgönguályktun var 

samþykkt með smávægilegum breytingum. Sveitarstjórna- og byggðanefndaályktanir voru 

samþykktar samhljóða.  

Þórður Ingólfsson bað Höllu Steinólfsdóttir að slíta fundi, sem hún gerði og þakkaði fyrir góðan 

fund, og góða vinnu í nefndum. Hún þakkaði starfsmönnum fundarins og að því loknu sleit hún 

fund. Að fundi loknum var haldið í Leifsbúð í Búðardal þar sem boðið var upp á glæsilegar 

veitingar.  

FYLGISKJAL 1 – ÁLYKTANIR AÐALFUNDAR SSV 2008 

 

 

 

 

 

 

 

 

 

ÁLYKTANIR AÐALFUNDAR SSV 2008 
Haldinn í Dalabyggð 18. september 2008 

Sveitarstjórna- og byggðanefnd. 
 

Tekjuþróun ríkis og sveitarfélaga 
 
Aðalfundur Samtaka sveitarfélaga á Vesturlandi, haldinn í Dalabyggð 18. september 2008, telur að 
enn vanti töluvert á að sveitarfélögin hafi tekjur til að sinna lögbundnum skyldum sínum. Mikilvægt 
er að sveitarfélög fái trausta tekjustofna til að sinna lögbundnum skyldum og standa undir kostnaði 
við þau verkefni sem löggjafinn felur þeim. 
 
Fundurinn tekur undir áskorun stjórnar Sambands íslenskra sveitarfélaga á ríkisstjórnina um lausn á 
fjármagnsvanda sveitarfélaga. Þess er m.a. krafist að 1.400 m.kr. framlag til jöfnunarsjóðs 
sveitarfélaga verði viðhaldið á næstu árum, lög um fjárhagslegan stuðning við fráveituframkvæmdir 
verði framlengd, varasjóðI húsnæðismála verði tryggðir fjármunir til að sinna hlutverki sínu og að 
jöfnunarsjóði verði tryggðir fjármunir til að styðja sameiningu sveitarfélaga. 
 

Verkaskipting ríkis og sveitarfélaga 
 
Aðalfundur Samtaka sveitarfélaga á Vesturlandi, haldinn í Dalabyggð, 18. september 2008, telur 
mikilvægt að áfram verði haldið með þá vinnu að komast að samkomulagi um verkaskiptingu ríkis og 
sveitarfélaga. Sveitarfélög hafa mörg hver áhuga og getu til að taka við auknum verkefnum sem nú 
eru hjá ríkinu og er það liður í eflingu sveitarstjórnarstigsins og byggðarlaga á landsbyggðinni að 
verkefnum verði dreift um landið með öðrum hætti en nú er.  
Aðalfundurinn fagnar þeirri yfirlýsingu samgönguráðherra á fundinum að þung áhersla verði lögð á 
samstöðu um breytingu á tekjustofnum samhliða flutningi verkefna á sviði fatlaðra og aldraðra til 
sveitarfélaga.   
 

Tónlistarnám  
Aðalfundur SSV haldinn í Dalabyggð 18. september 2008, leggur áherslu á endurskoðun samnings 
ríkis og sveitarfélaga vegna tónlistarnáms á framhaldsskólastigi. Eðlilegt er að ríkið standi straum af 
tónlistarnámi á framhaldsskólastigi. 

 

Menningarmál 

Aðalfundur SSV, haldinn í Dalabyggð 18. september 2008, fagnar menningarsamningi milli ríkis og 

sveitarfélaga á Vesturlandi. Samningur ríkisvaldsins og sveitarfélaga um menningarmál á Vesturlandi 

hefur reynst vera mikil lyftistöng fyrir menningu landshlutans. Nú þegar unnið er að endurnýjun 

samningsins til næstu þriggja ára er mikilvægt að meira jafnræðis verði gætt milli landshluta hvað 

varðar fjárveitingar á íbúa en nú er. 

 

Málefni innflytjenda 

Aðalfundur Samtaka sveitarfélaga á Vesturlandi, haldinn í Dalabyggð 18. september 2008, fagnar 

framkvæmdaáætlun í málefnum innflytjenda sem samþykkt var á vorþingi 2007 og hvetur sveitar-

félög til að kynna sér drög að stefnumótun Sambands íslenskra sveitarfélaga í málaflokknum.  

 

 



Aðalfundur SSV 2008 

Laugum í Sælingsdal                                                            

 

58 
 
 

Niðurskurður í aflaheimildum – mótvægisaðgerðir 

Aðalfundur Samtaka sveitarfélaga á Vesturlandi, haldinn í Dalabyggð 18. september 2008, lýsir 

þungum áhyggjum af því að áhrif niðurskurðar aflaheimilda í þorski muni koma enn þyngra niður á 

samfélögum sem byggja afkomu á sjávarútvegi á yfirstandandi ári en því fyrra.  

 

Með vísan til mismunandi sýnar hagsmunaaðila í sjávarútvegi annars vegar og Hafrannsókna-

stofnunar hins vegar á fiskgengd í hafinu við Ísland beinir aðalfundur því til sjávarútvegsráðherra að 

hann leiti fiskveiðiráðgjafar víðar en hjá Hafrannsóknarstofnun t.d. háskólum og óháðum 

rannsóknarstofnunum. 

 

Í núverandi efnahagsástandi er mikilvægt að ríkisvaldið styðji sjávarbyggðirnar með markvissum 

hætti, þannig að um langtíma atvinnuuppbyggingu sé að ræða. 

 

Landbúnaður 

Aðalfundur Samtaka sveitarfélaga á Vesturlandi, haldinn í Dalabyggð 18. september 2008, lýsir 

þungum áhyggjum yfir stöðu bænda og þá sérstaklega sauðfjárbænda vegna stöðugra verðhækkana 

aðfanga og mikils vaxtakostnaðar. Ef ekki verður gripið til aðgerða er ljóst að fjölmargir bændur muni 

bregða búi. Skorað er á stjórnvöld að hefja vinnu við mótvægisaðgerðir án tafar. 

 

Raforkumál 

Aðalfundur Samtaka sveitarfélaga á Vesturlandi, haldinn í Dalabyggð 18. september 2008, krefst þess 

að úttekt verði gerð á afhendingaröryggi rafmagns á Vesturlandi og viðbragðsáætlanir vegna bilana 

verði endurmetnar. Rafmagnsleysi hefur aukist að undanförnu á ýmsum stöðum á Vesturlandi og í 

ljós hefur komið að betur má standa að reglum um viðbrögð og sömuleiðis má herða kröfur um 

viðhald og endurnýjun raforkuvirkja. 

 

Aðalfundur Samtaka sveitarfélaga á Vesturlandi, haldinn í Dalabyggð 18. september 2008, krefst þess 

að raforkuverð í dreifbýli verði sambærilegt og í þéttbýli. Með tilkomu raforkulaga árið 2005, hækkaði 

verð á raforku í dreifbýli. Til að mæta þeirri hækkun var ákveðið að niðurgreiða umframkostnað 

notenda í dreifbýli en það hefur ekki gengið eftir.  

 

Aðalfundur Samtaka sveitarfélaga á Vesturlandi, haldinn í Dalabyggð 18. september 2008, skorar á 

stjórnvöld að hefja nú þegar lagningu þriggja fasa rafmangs í dreifbýli. Núverandi ástand er með öllu 

ótækt og hindrar verulega samkeppnishæfni og hagræðingu á mörgum býlum og fyrirtækjum á 

landsbyggðinni. 

 

Umhverfisvöktun með stóriðju 

 

Aðalfundur Samtaka sveitarfélaga á Vesturlandi, haldinn í Dalabyggð 18. september 2008, samþykkir 

að skora á umhverfisráðherra að sjá til þess að umhverfisvöktun og mengunareftirlit með 

stóriðjufyrirtækjum á Vesturlandi verði fært til Heilbrigðiseftirlits Vesturlands.  



Aðalfundur SSV 2008 

Laugum í Sælingsdal                                                            

 

59 
 
 

Samgöngumál-Samgöngunefnd 
  

Aðalfundur SSV haldinn í Dalabyggð 18. september 2008 leggur fram eftirfarandi ályktanir 

um samgöngumál: 

 

Aðalfundur SSV fagnar tilkomu Hvalfjarðarganga og óskar Speli innilega til hamingju með 10 

ára afmælið. Aðalfundur hvetur til þess að hvergi verði slakað á í undirbúningi að tvöföldun 

ganganna.  

 

Nýframkvæmdir 

Vegasamband á milli Vesturlands og höfuðborgarsvæðisins. 

Aðalfundurinn krefst þess að sem fyrst verði vegasamband á milli Vesturlands og 

höfuðborgarsvæðisins bætt í samræmi við breytta byggðaþróun og aukið umferðarálag og skipulag á 

svæðinu. Má þar nefna: 

 Áherslu á tvöföldun þjóðvegar um Kjalarnes. 

 Vegtenging frá Sæbraut yfir á Kjalarnes.  

 Tvöföldun þjóðvegar frá Hvalfjarðargöngum að Bifröst í áföngum.  

 Auknum umferðarþunga á vegum verði nú þegar mætt, á vissum köflum, með 2+1 vegi sem 

nýtist þegar framtíðarvegur 2+2 er byggður upp á leiðinni Reykjavík – Bifröst.   

 Nú þegar verði hafinn undirbúningur að færslu þjóðvegar 1 við Borgarnes og ný veglína sett 

í umhverfismat.  

 Farið verði í alhliða skoðun á vegstæði um Grunnafjörð m.t.t tvöföldun þjóðvegarins um 

svæðið og verði tekið tillit til takmarka og skilmála friðlands í Grunnafirði, samkv. auglýsingu 

umhverfisráðuneytis frá 30. sept. 1994. 

 

Viðhald, tengivegir og héraðsvegir 

 Nauðsyn þess að viðhalda því vegakerfi sem nú þegar hefur verið byggt upp á Vesturlandi 

og styrkja helstu vegi þannig að þeir hafi fullt burðarþol allt árið.  

 Nauðsyn þess að meira fjármagn verði veitt í tengivegi, héraðsvegi og styrkvegi.  

 Lagt verði bundið slitlag á tengivegi og fjölförnustu héraðsvegi. 

 Að lagfæra gatnamót Varmalands og Borgarfjarðarbrautar.  

 Lögð áhersla á að halda áfram uppbyggingu á Skorradalsvegi.                          

 Lögð er áhersla á að haldið verði áfram við endurbætur á Hvítárvallarvegi en þar um að 

ræða mikilvæga tengingu við háskólasvæðin.          

 Að halda áfram við endurbætur á vegi milli Vestur- og Suðurlands um Uxahryggi og 

Lundarreykjadal og hann lagður bundnu slitlagi.  

 Að hraðað verði uppbyggingu vegarins á Skógaströnd og hann lagður bundnu slitlagi.  

 Að hraðað verði úrbótum vegum á Fellsströnd og Skarðsströnd og þeir bundnir slitlagi.  

 Byggja upp veginn um Laxárdal og Laxárdalsheiði, sem er aðalleið á milli Vesturlands og 

Norðurlands og hann lagður bundnu slitlagi. 

 Að halda áfram uppbyggingu vega um Svínadal í Hvalfjarðarsveit og Geldingadraga.  

 Að lagfæra og leggja bundið slitlag á Skorholtsveg í Hvalfjarðarsveit. 

 

Tilraunaverkefni um héraðsvegi 

sem gengur út á að fela sveitarstjórnum að stýra skiptingu fjármagns til viðhalds og nýframkvæmda 

héraðsvega í landshlutanum. Aðalfundur SSV skorar á stjórnvöld að gera samning við áhugasöm 

sveitarfélög á Vesturlandi um þetta verkefni.  

 

Umferðaröryggi 

Aðalfundur SSV, haldinn í Dalabyggð 18. september 2008 hvetur til þess að: 
  

 Átak verði gert við endurbætur á hættulegum gatnamótum og fjölfarin gatnamót verði 

upplýst.  

 Áfram verði unnið að átaki við fækkun einbreiðra brúa, en jafnframt er bent á nauðsyn þess 

að endurbyggja þær brýr sem ekki þola núverandi umferðarþunga.  

 Lagfæra missig vega, einkum þeirra sem eru með bundið slitlag. 

 Halda áfram að lagfæra vegkanta sem víða skapa hættu vegna þess hve vegir eru mjóir. 

 Að tryggja fjármagn til girðinga meðfram öllum þjóðvegum landsins og veghaldara verði skylt 

að sjá um viðhald á öllum girðingum meðfram vegum sem hafa meira en 300 SDU 

(Sumardagsumferð)  

 

Aðalfundurinn hvetur til þess að: 

Veggjald um Hvalfjarðargöng verði afnumið. 

 

Fjarskiptamál 

Gerð er krafa um að allir íbúar landsins sitji við sama borð varðandi aðgengi að háhraðaneti um adsl 

eða sambærilegt. Að gerðar verði lágmarkskröfur til fjarskiptafyrirtækja sem skilgreina sig starfandi á 

markaðssvæðum, þannig að tryggt verði að íbúar dreifbýlis megi treysta því að fá þá þjónustu sem 

umrædd fyrirtæki veita.    

 

Flugvöllurinn í Reykjavík 

Aðalfundur SSV haldinn 18. september 2008 í Dalabyggð ályktar að innanlandsflugvöllur verði áfram 

staðsettur í Vatnsmýrinni og uppbyggingu samgöngumiðstöðvar verði flýtt.  



Aðalfundur SSV 2008 

Laugum í Sælingsdal                                                            

 

61 
 
 

Flugvöllurinn að Stóra Kroppi verði endurbyggður og hann nýttur sem kennsluflugvöllur og létti þar 

með æfingaflugi af Reykjavíkurflugvelli. 

 

Almenningssamgöngur  

Aðalfundur SSV hvetur til að ríkið tryggi fjármagn til eflingar og uppbyggingar almenningssamgangna 

á Vesturlandi.  

 

Ályktun um Sundabraut og vegagerð um Kjalarnes og Kollafjörð 

Aðalfundur Samtaka sveitarfélaga á Vesturlandi, haldinn að Laugum í Sælingsdal, fimmtudaginn 18. 

september 2008, skorar á þá sem hlut eiga að máli við skipulags- hönnunar- og undirbúningsvinnu 

ýmiskonar að beita sér fyrir því að framkvæmdir við Sundabraut geti hafist. Það eru miklir hagsmunir í 

húfi að Sundabraut geti orðið að veruleika sem allra fyrst. Ekki aðeins fyrir höfuðborgarsvæðið, 

heldur engu síður fyrir meginhluta landsbyggðarinnar og fyrir Vesturland er það gríðarlegt 

hagsmunamál.  

Fundurinn leggur áherslu á að við val á vegstæði um Kollafjörð verði kappkostað að stytta leiðina milli 

Reykjavíkur og Vesturlands sem mest. Einnig verði hugað sérstaklega að veðurfarlegum þáttum m.t.t. 

umferðaröryggis.  

Stjórn og nefndir SSV 

Stjórn SSV 
Aðalmenn  Varamenn  
Eydís Aðalbjörnsdóttir  Haraldur Helgason 
Hrönn Ríkharðsdóttir  Rún Halldórsdóttir 
Páll S Brynjarsson  Björn Bjarki Þorsteinsson  
Jenný Lind Egilsdóttir         Finnbogi Leifsson  
Þorgrímur Guðbjartsson  Ása Helgadóttir 
Erla Friðriksdóttir    Rósa Guðmundsdóttir 
Kristjana Hermannsdóttir  Brynja Mjöll Ólafsdóttir  

Formaður stjórnar: Páll Brynjarsson. 

Skoðunarmenn  
Aðalmenn                Varamenn  

Eiríkur Ólafsson              Jón Pálmi Pálsson 
Hallfreður Vilhjálmsson        Pétur Davíðsson 
  

Samgöngunefnd  
Aðalmenn                Varamenn  

Davíð Pétursson  Ása Helgadóttir 
Guðmundur Vésteinsson      Sveinn Kristinsson 
Sæmundur Víglundsson  Þórður Þórðarson 
Sigríður Björk Jónsdóttir       Finnbogi Leifsson 
Hallfreður Vilhjálmsson  Þórður Ingólfsson 
Kristinn Jónasson             Kristján Þórðarson 
Sigríður Finsen             Þórey Jónsdóttir 
  

Vesturlandsstofa. 

Aðalmenn                Varamenn  
Helga Ágústsdóttir  Karen Emelía Jónsdóttir 
 

Fulltrúi SSV í stjórn Ferðamálasamtaka Vesturlands. 
Aðalmenn                 Varamenn  

Arnheiður Hjörleifsdóttir  Hrefna B. Jónsdóttir 

 
Fulltrúi SSV í samvinnunefnd miðhálendis. 
Aðalmenn              Varamenn  
Snorri Jóhannesson           Hrefna B. Jónsdóttir 
 

Fjöliðjan 

Aðalmenn              Varamenn  
Guðrún Fjeldsted.  Magnús Guðmundsson. 

FYLGISKJAL 2 – ÁRSREIKNINGUR SSV ÁRIÐ 2006 

FYLGISKJAL 3 – FJÁRHAGSÁÆTLUN 2009 
 

 
Í þús.kr. 

        

      

Raun 
2007 

Áætlun 
2008 Endursk.áætl.08 

Áætlun 
2009 

1 Rekstrartekjur 
    

      

      
        

 
Árgjöld Sveitarfélaga  

   
13.459 13.834 14.163 14.549 

 
Framlag Jöfnunarsjóðs  

   
16.629 15.000 17.300 18.000 

 

Framlag til 
atvinnuþróunar 

   
14.820 15.560 16.400 16.500 

 
Styrkir vegna sérverkefna 

   
4.737 4500 4000 5000 

 

Sértekur 
Vaxtarsamningur 

   
13.372   13000 9600 

 

Sértekjur 
Atvinnuráðgjafar 

   
10.682 6.000 6.000 6.000 

 
Aðrar tekjur  

   
799 7.000 650 650 

     
Samtals: 74.498 61.894 71.513 70.299 

          

          
2 Rekstrargjöld  

       

          

 
Laun og tengd gjöld  

   
26.145 39.000 39.000 39.900 

 
Annar rekstrarkostnaður 

   
17.701 18.500 17.000 18.500 

 
Gjöld vegna sérverkefna og sértekna 2.300 2.000 2.400 1.500 

 

Sérverkefni 
v/Atvinnuráðgjafar  

  
3.485 600 700 600 

 
Gjöld v. Vaxtarsamnings 

   
8.318   9.500 7.500 

 
Gjaldfærður búnaður 

   
927 1.000 1.350 1.000 

 
Afskriftir 

    
1.500 1.600 1.600 1.600 

     
Samtals: 60.376 62.700 71.550 70.600 

3 Fjármagnstekjur 

       

 
Vaxtatekjur 

   
1151 200 1000 700 

4 Rekstrarniðurstaða  
   

15.273 -606 963 399 

      
  

   
5 Önnur fjármögnun ( og ráðstöfun ) 

    

      
  

   

 
Afborgun langtímaskulda 

   
  -600 -900 -600 

 
Breytingar á næsta árs afb. 

   
-600 900 -600 

      
        

     
Samtals:   0     

          
6 Niðurstaða  

   
15.273 -606 963 399 

          
      Lagt er til að: Sveitarfélög með íbúa færri en 200 greiði fast árgjald kr. 55000 

   
Sveitarfélög með íbúa fleiri en 200 greiði fast árgjald kr. 300.000 

   
Öll sveitarfélög greiði árgjald kr. 795 á íbúa. 

 

          

   
Íbúafjöldi á Vesturlandi 1. des 2007 15.452   

 


